
Hyrje

Mbeturinat e ngurta komunale janë temë e shpeshtë e ankesave të adresuara nga qytetarët e 
Kosovës dhe zgjidhja e kësaj problematike mbetet prioritet për komunat e Kosovës. Një pjesë e 
madhe e mbeturinave hidhet në mënyrë të pakontrolluar. Përveç kësaj, sasia e mbeturinave është 
në rritje dhe komunat janë nën presion të madh për të ofruar shërbime cilësore për qytetarët. Vone-
sat në ndërmarrjen e masave të duhura mundësojnë që këto probleme të rriten edhe më tej, duke 
rrezikuar kështu shëndetin publik.

Plani Lokal për Menaxhimin e Mbeturinave në Komunën e Kllokotit është dokument strategjik. Kjo 
strategji është një nga dokumentet themelore që siguron kushtet për menaxhim racional dhe të qën-
drueshëm të mbeturinave dhe është mbështetur me planet zbatuese për menaxhimin e rrjedhave 
specifike të mbeturinave. PLMM është dokument i cili përcakton objektivat dhe propozon politikat, 
programet dhe infrastrukturën e nevojshme për menaxhimin e mbeturinave në përputhje me pri-
oritetet kombëtare.  Ky është plani i parë për menaxhimin e mbeturinave në Komunën e Kllokotit.

Strategjia për Menaxhimin e Mbeturinave në Planin Lokal të Menaxhimit të Mbeturinave përcakton:
•	 orientimin themelor të menaxhimit të mbeturinave për periudhën 2017–2022, edhe atë në për-

puthje me politikën e Bashkimit Evropian nga kjo fushë, si dhe orientimet strategjike të kësaj 
politike;  

•	 kahjen e aktiviteteve në harmonizimin e legjislacionit gjatë procesit të përafrimit me legjisla-
cionin e Bashkimit Evropian; 

•	 objektivat për menaxhimin e mbeturinave për periudhën afatshkurtër dhe afatgjatë; 

•	 masat dhe aktivitetet për arritjen e qëllimeve të përcaktuara.

Plani për Menaxhimin e Mbeturinave mbulon territorin e Komunës së Kllokotit, trajton vetëm mbe-
turinat komunale të parrezikshme, dhe si komponent ka riciklimin e mbeturinave. Ky plan është në 
përputhje të plotë me Ligjin nr. 04/L-060 për Mbeturinat dhe përfshin bashkëpunimin me autoritetet 
e tjera përgjegjëse për ekonominë, financat, mbrojtjen e mjedisit, planifikimin urban, si dhe përfaqë-
suesit e kompanive, shoqatave, institucioneve profesionale, pastaj organizatat joqeveritare dhe të 
tjera, duke përfshirë edhe organizatat e konsumatorëve.

Bazuar në regjistrimin e fundit të vitit 2011, Komuna e Kllokotit ka gjithsej 2.556 banorë, ndërsa duke 
u bazuar në bazën e të dhënave të Komunës për Tatimin në Pronë dhe në bazën e të dhënave të 
Ekohigjienës figurojnë 5.050 banorë. Shtrirja e popullatës në komunë është më shumë në zonë ru-
rale sesa urbane, me 1.540 banorë në zonën urbane (30,4%) dhe 3.510 banorë (69,6%) në zonat 
rurale.

Zbatimi i Planit për Menaxhimin e Mbeturinave për periudhën 2017-2022 bazohet në dy faza: krijimi 
i sistemit të shëndoshë për menaxhimin e mbeturinave (2017-2019/Faza 1) dhe krijimi i sistemit të 
ri të grumbullimit dhe menaxhimit të mbeturinave duke analizuar gjendjen aktuale të resurseve hu-
mane dhe pajisjeve (2019-2022/Faza 2).



Plani për Menaxhimin e Mbeturinave 2017-2022 parasheh:

•	 Mbulimin e tërësishëm të territorit të Komunës së Kllokotit me shërbim të grumbullimit të mbe-
turinave, rritjen e shkallës së arkëtimit të mjeteve nga klientët, zvogëlimin e shkallës së de-
ponimit ilegal të mbeturinave, zvogëlimin e shkallës së deponimit përfundimtar, rritjen e shkallës 
së riciklimit;

•	 Themelimin e Njësisë për Menaxhimin e Mbeturinave në kuadër të Departamentit të Shërbi-
meve Publike; 

•	 Zonimin e territorit të Komunës së Kllokotit; 

•	 Investimet financiare në fushën e menaxhimit të mbeturinave; 

•	 Pilot-projektet, siç janë: 

•	 minimizimi i mbeturinave përmes kompostimit; 

•	 minimizimi i mbeturinave përmes ndarjes së mbeturinave në shkolla;

•	 minimizimi i mbeturinave ndërtimore duke ndërtuar deponinë e mbetjeve inerte; 

•	 minimizimi i mbeturinave duke ngritur kapacitetin e shportave në gjithë territorin e 
komunës.

Përfitimet e drejtpërdrejta nga zbatimi i PLMM janë: 

•	 Qytetarët që do të jetojnë në një mjedis më të pastër, të shëndetshëm dhe të sigurt; 

•	 Bizneset do të kenë rritje të aktiviteteve ekonomike, si rezultat i rritjes së numrit të turistëve që 
i tërheq qyteti i pastër dhe i menaxhuar mirë; 

•	 Bizneset e riciklimit do të kenë qasje më të madhe në materialet e ripërdorshme; 

•	 Stafi komunal do të përfitojë nga vizioni, qëllimet dhe objektivat e vendosur qartë, si dhe plani i 
veprimit me të cilin do të udhëhiqen në pesë vitet e ardhshme, për përmirësimin e shërbimeve 
në fushën e menaxhimit të mbeturinave; 

•	 Autoritetet komunale do të përfitojnë nga rritja e reputacionit, si rezultat i numrit në rritje të 
banorëve që janë më të kënaqur me shërbimet e menaxhimit të mbeturinave.

1.	HISTORIKU I SHKURTËR I KOMUNËS

Kllokoti, i njohur zyrtarisht si Komuna Kllokot-Vërboc, është një qytezë dhe komunë në regjionin e 
Gjilanit në Kosovë. Komuna e Kllokotit paraqet njërën ndër komunat më të reja të Kosovës, themel-
uar më 8 janar të vitit 2010, kur është mbajtur edhe mbledhja e parë themeluese. Qendra e kësaj 
komune gjendet në qytezën e Kllokotit. Para vitit 2010, Komuna e Kllokotit ishte pjesë përbërëse e 
Komunës së Vitisë.

Komuna e Kllokotit/Vërbocit ndodhet në pjesën juglindore të Kosovës, me një sipërfaqe prej 23,4 
km2. Pozita e saj gjeografike është e përshtatshme dhe e qasshme për të gjitha qytetet tjera dhe 
rajonin përreth Kosovës. Komuna e Kllokotit/Vërbocit rrethohet nga Komuna e Gjilanit, ajo e Ferizajt, 
Komuna e Parteshit dhe Komuna e Vitisë, si komunë e saj amë. Kjo komunë përbëhet nga zonat 
kadastrale: Kllokoti, Mogilla, Vërboci dhe Gërnçari.

1.1.	 Gjendja ekzistuese 

Struktura e popullsisë
Bazuar në regjistrimin e fundit të vitit 2011, Komuna e Kllokotit ka gjithsej 2.556 banorë, ndërsa duke 
u bazuar në bazën e të dhënave të Komunës për Tatimin në Pronë dhe bazën e të dhënave të Eko-
higjienës figurojnë 5.050 banorë.

Nëse bëhet një analizë më e thellë e strukturës së popullsisë në Komunën e Kllokotit-Vërbocit, mund 
të vërehet se popullsia është e shtrirë pothuajse në mënyrë të barabartë në të gjitha zonat. Mund 
të shihet një shtrirje më e madhe e banorëve (69,6%) në pjesën rurale të komunës, gjegjësisht në 
distancat nga 3-9 km. Shpjegimi rreth shtrirjes është dhënë edhe në tabelën e mëposhtme. 

Tabela 1: Tabela e shpërndarjes së popullsisë në bazë të distancës dhe lokacionit

Popullsia 0-3 km 3-6 km 6-11 km Totali Në %
Urbane  1.540 - - 1.540 30,4%
Paraurbane - 1.850 - 1.850 36,6%
Rurale - - 1.660 1.660 33%
Totali 1.540 1.850 1.660 5.050 100%

Mbulimi me shërbimet e menaxhimit të mbeturinave 
Komuna, më herët ka qenë pjesë e Komunës së Vitisë, që do të thotë se edhe trajtimi i mbeturinave 
është bërë në kuadër të trajtimit regjional, ku i ka takuar regjionit të menaxhuar nga kompania Eko-
higjiena në Gjilan. Mirëpo, me ndarjen nga Komuna e Vitisë, si proces i krijimit të një komune të re, 
Komuna e Kllokotit-Vërbocit ka mbetur pa asnjë përqindje të aksioneve në njësinë e Ekohigjienës 
dhe si rezultat ka pasur probleme të vazhdueshme me këtë kompani rajonale në aspektin e grum-
bullimit të mbeturinave në territorin e saj.

Si rezultat i keqmenaxhimit nga Kompania Rajonale “Ekohigjiena”, komuna e Kllokotit-Vërbocit ka 
marrë iniciativën për inicimin e një njësie të përbërë nga punëtorë të komunës, ku kjo njësi shërben 
për menaxhimin me mbeturinat e komunës, ndërsa pajisjet ndërkohë i janë dhuruar komunës nga 
iniciativa e USAID-it, përkatësisht programi DEMI. Tani, kjo komunë bën grumbullimin dhe trans-
portin e mbeturinave në territorin e saj, ku për trajtim final, ato dërgohen në deponinë sanitare në 
Gjilan. Për këtë është siguruar po ashtu leja nga Kompania për Menaxhimin e Deponive të Kosovës 
(KMDK).

Veprimtaria primare e kësaj njësie është grumbullimi dhe transporti i mbeturinave komunale, si dhe 
ofrimi i shërbimeve dytësore, si: menaxhimi dhe mirëmbajtja e hapësirave publike, pastrimi i rrugëve, 
pastrimi i borës, si dhe mirëmbajtja e hapësirave të gjelbra publike.

Mbulueshmëria e territorit të komunës me shërbimet e grumbullimi të mbeturinave llogaritet të jetë 
rreth 100%, kurse përqindja e mbulimit të detyrimeve për shërbimet e realizuara nga ana e klientëve 
aktualisht është rreth 43% (sa i përket arkëtimit nga ana e komunës1).

Sasia dhe llojet e mbeturinave
Sasia e mbeturinave e cila grumbullohet në territorin e komunës në baza mujore është 100 tonë³, ku 
përfshihen të gjitha llojet e mbeturinave: 

•	 organike, plastike, nga kartoni - aktualisht nuk ekzistojnë të dhënat e sakta mbi sasinë në bazë 
të klientit, qoftë nëse është fjala për amvisëritë, institucionet ose bizneset private; 

•	 mbetjet shtazore - nuk grumbullohen nga operatorët dhe nuk ekziston vend i caktuar për de-
ponimin e tyre. Ky lloj i mbeturinave ende mbetet problem dhe kërkon zgjidhje nga niveli qen-
dror;

•	 mbetjet nga ndërtimet dhe demolimet e objekteve - mbeturinat ndërtimore që formohen gjatë 
punimeve në ndërtimtari, gërmimit të tokës dhe punimeve në rrugë deponohen në disa lokaci-
one të cilat nuk janë deponi legale. Komuna herë pas here shfrytëzon materialin i cili mund të 
përdoret, kurse pjesën tjetër e rrafshon dhe rregullon;

•	 mbetjet e pajisjeve elektronike që formohen gjatë hedhjes së pajisjeve të vjetra elektronike dhe 
teknikës së bardhë nuk grumbullohen dhe as nuk ekziston vend i caktuar për deponimin e tyre; 

•	 mbeturinat e rrezikshme - nuk ofrohet shërbim për grumbullim, pasi nuk ekziston lokacion për 
deponimin e tyre; 

1	  Sipas të dhënave të Komunës së Kllokotit

Sistemi ekzistues i menaxhimit të mbeturinave
Njësia Komunale për Menaxhimin e Mbeturinave shërben tri kategori të klientëve, respektivisht: am-
visëritë, bizneset dhe institucionet. Amvisëritë ndahen sipas mënyrës se si e pranojnë shërbimin, në 
ata të cilët pranojnë shërbimin derë më derë, dhe klientë të pajisur me kontejnerë. Bizneset ndahen 
në biznese të vogla dhe të mesme të cilat pranojnë shërbimin pa kontrata, dhe bizneset të mëdha 
me kontrata të veçanta të shërbimit. Tek bizneset vogla dhe të mesme, një pjesë e tyre shërbehet 
me shërbimin derë më derë dhe pjesa tjetër është e pajisur me kontejnerë të veçantë. Bizneset me 
kontrata janë të pajisura me kontejnerë të veçantë. Institucionet janë kategori e tretë e klientëve, të 
cilët zakonisht janë me kontrata të veçanta dhe shërbehen me kontejnerë të veçantë.
Periudha kohore e grumbullimit të mbeturinave zakonisht është nga ora 08:00 – 16:00. 

Për procedurën dhe metodologjinë e caktimit të tarifave, njësia ka vazhduar t’i aplikojë tarifat që 
kanë qenë sipas modelit të ZRRUM-it (2006), të ndryshuara dhe aprovuara nga Bordi i Drejtorëve në 
qershor të vitit 2012, e të cilat janë ende në fuqi. Për momentin, mekanizmi i inkasimit për amvisëri 
dhe biznese të vogla bëhet përmes inkasantëve dhe arkës ndihmëse, por ka raste që bëhet edhe 
nëpërmjet llogarisë rrjedhëse nga klienti. Kurse tek bizneset e mëdha dhe institucionet, inkasimi 
bëhet përmes arkës dhe llogarive rrjedhëse. 

Numri total i klientëve që shërbehen në këtë komunë për vitin 2015 dhe përditësimet e fundit në 
shtator të vitit 2016 ka qenë rreth 792, dhe kjo ka ndryshuar nga muaji në muaj sipas arkëtimeve.

Shtrirja zonale e amvisërive dhe bizneseve (klient) të cilat janë të përfshira në shërbimin e menaxhimit 
të mbeturinave janë:

•	 Zona urbane: e cila i takon vetëm Kllokotit si qytezë – 322 klientë

•	 Zona rurale : zonat e mbetura të rrethinës – 470 klientë

Njësia Komunale për Menaxhimin e Mbeturinave ka staf prej 5 personash, 2 inkasantë dhe 3 
punëtorë. 

Mbeturinat e mbledhura nga klientët dërgohen për deponim final në Deponinë Sanitare në Gjilan që 
menaxhohet nga Kompania për Menaxhimin e Mbeturinave të Kosovës (KMDK) – Prishtinë. Pagesa 
për deponimin e përhershëm bëhet tek Deponia Sanitare në Gjilan, ku edhe bëhet matja përkatëse. 

Kapaciteti ruajtës i mbeturinave me kontejnerët ekzistues është rreth 7-8 tonë. Njësia Komunale për 
Menaxhimin e Mbeturinave posedon 1 kamion 5-tonësh dhe 1 kamion me cisternë.

1.2.	 Rolet dhe përgjegjësitë për menaxhim të mbeturinave 

Rolet dhe përgjegjësitë e organeve komunale në menaxhim të mbeturinave janë pasqyruar në 
kornizën në vazhdim:

Drejtoria për Shërbime Publike (DShP) - është përgjegjëse për menaxhimin e të 
gjitha punëve në pronën publike dhe komunale, mbikëqyrjen e punëve të kompanive që 
merren me mirëmbajtjen dhe pastrimin e rrugëve dhe hapësirave tjera komunale si dhe 
ndihmon në përgatitjen e rregullores lokale për kontrollimin e mbeturinave dhe mbetjeve 
në territorin e komunës.    
 
Drejtoria për Financa - është përgjegjëse për vendosjen e lartësisë së kompensimit të 
shërbimeve dhe mënyrën e pagesës së mjeteve.  
 
Drejtoria për Urbanizëm  - përveç tjerash, është përgjegjëse për planifikim të zhvillimit 
hapësinor dhe urban të komunës, e gjithashtu ofron mbështetje në zhvillim të projek-
teve për mirëmbajtjen dhe ruajtjen e mjedisit.       
 
Inspektorati për Ruajtjen e Mjedisit dhe Inspektorati për Shërbime Publike - janë 
përgjegjës për mbikëqyrjen dhe implementimin e ligjeve dhe dispozitave të rregulloreve 
komunale në fushën e Inspektoratit për Ruajtjen e Ambientit Jetësor, Bujqësisë dhe 
Pyjeve.

1.3.	 Menaxhimi i mbeturinave 

Sasia e mbeturinave e cila grumbullohet brenda një dite sillet rreth 3-4 tonë, kurse sipas raporteve 
të njësisë që operon në Komunën e Kllokotit-Vërbocit, shërbimi i grumbullimit të mbeturinave zhvil-
lohet në të gjitha vendbanimet e komunës. Pavarësisht mbulueshmërisë prej 100%, prapëseprapë 
haset në deponi ilegale si dhe hedhje të mbeturinave në mënyrë të pakontrolluar. Megjithatë, duhet 
theksuar se prania e këtyre deponive është e ulët në krahasim me komunat tjera.

Arsyet kryesore për shërbim joefikas të mbeturinave janë të ndryshme, si:

•	 Niveli i ulët i vetëdijes në mesin e banorëve;

•	 Kapacitetet e kufizuara të Ndërmarrjes Publike për menaxhimin e mbeturinave;

•	 Mospagesa nga një pjesë e përfituesve të shërbimit;

•	 Moszgjidhja e çështjes së mbeturinave ndërtimore (demolimeve); 

•	 Problemi i pazgjidhur i menaxhimit të mbeturinave nga mbetjet shtazore;

•	 Shkalla e ulët dhe joformale e ndarjes dhe riciklimit.

Aktualisht, operatori i vetëm, siç u cek edhe më sipër, është njësia komunale e cila, sipas shëni-
meve, ofron shërbim primar të grumbullimit të mbeturinave për 100% të popullatës së përgjithshme.
Me gjithë përparimet e shënuara, disa kategori të mbeturinave paraqesin një sfidë jo të lehtë për 
komunën, në veçanti mbeturinat ndërtimore/demolimet, mbeturinat shtazore etj.

Si rezultat i mungesës së deponisë adekuate për këtë kategori të mbeturinave, mbeturinat nga mate-
riali ndërtimor dhe rrënimet hidhen kudo, gjë që përkeqëson aspektet e ambientit jetësor dhe aspektin 
estetik. Shpesh, deponimi i pakontrolluar i këtyre mbeturinave shkakton krijimin e deponive të egra. 
Përveç kësaj, nuk ekziston lidhja ndërmjet dhënies së lejeve ndërtimore dhe sistemit mbikëqyrës për 
deponim të mbeturinave. Sa i përket mbeturinave të ngurta, komuna është në proces të zgjedhjes së 
lokacionit të përshtatshëm për deponim të këtij lloji të mbetjeve. 

Menaxhimi i mbetjeve shtazore në Komunën e Kllokotit nuk është në përputhje me dispozitat në fuqi, 
në radhë të parë për shkak të mungesës së repartit (fabrikës) për përpunimin e mbetjeve shtazore. 
Në komunë nuk ka ndonjë subjekt që merret me prodhimin, përpunimin dhe konservimin e mishit, 
derisa në të gjitha objektet e shitjes me pakicë mund të gjenden mishi dhe prodhimet e mishit. An-
daj, edhe menaxhimi i këtij lloji të mbeturinave është pak më i lehtë në krahasim me komunat tjera, 
megjithatë duhet të ngrihet vetëdija tek qytetarët që mos të hedhen këto mbeturina si mbeturinat e 
tjera komunale, por të hedhen ndarazi.

Strategjia dhe Plani për Menaxhim të Mbeturinave i Republikës së Kosovës parasheh financimin e 
repartit për mbetjet shtazore, që do të parashihte rregullimin e menaxhimit të mbeturinave të kësaj 
natyre në nivel të Kosovës, duke përfshirë këtu edhe Komunën e Kllokotit. Realizimi i këtyre projek-
teve që parashihen të realizohen në periudhën projektuese do t’i kontribuojë menaxhimit të qëndrue-
shëm të mbeturinave komunale.

1.4.	 Sfidat e menaxhimit të mbeturinave që nuk janë nën  
kompetenca të drejtpërdrejta të komunës

Përveç mbeturinave të zakonshme nga amvisëritë dhe bizneset që janë nën kompetenca të ko-
munës, ekziston edhe një kategori e rëndësishme e mbeturinave që deponohet në territorin e ko-
munës, e që nuk hyn në kompetenca të drejtpërdrejta të komunës. 

Mbeturinat kimike-industriale: Sipas raportit për “Hotspote”, i publikuar nga Agjencia për Mbrojt-
jen e Mjedisit të Kosovës, Komuna e Kllokotit-Vërbocit nuk ka ndonjë deponi në territorin e saj të 
identifikuar si “deponi me mbeturina kimike-industriale” me sasinë e deponuar që tejkalon 5 tonë për 
deponi. 

Mbeturinat medicinale: Në komunën e Kllokotit-Vërbocit ekzistojnë 2 qendra të mjekësisë famil-
jare (një në Kllokot dhe një në Fshatin Mogillë), si dhe 2 ambulanca/klinika në qendrat e rehabilitimit 
(“Banja e Kllokotit” dhe “Nëna Naile”). Këto qendra normalisht do duhej t’i trajtonin ndaras mbeturinat 
medicinale, duke pasur parasysh efektin negativ në mjedis dhe shëndet. Këto mbeturina do duhej të 
trajtoheshin përmes incineratorëve të instaluar në spitalet rajonale, ku pika më e afërt e Komunës së  
Kllokotit-Vërbocit për trajtimin e këtyre mbetjeve është Spitali Regjional i Gjilanit, por që  incineratori 
nuk është duke punuar për momentin, gjë që bën që këto mbetje të hidhen në kontejnerë komunalë, 
duke kontaminuar më tutje edhe mbeturinat komunale. Në anën tjetër, sipas intervistave me stafin 
mjekësor të këtyre qendrave, thuhet se gjenerimi i mbeturinave të rrezikshme medicinale është tejet 
i vogël, duke pasur parasysh që rastet e shumta që kërkojnë trajtim spitalor dërgohen në spitalet 
rajonale, si ai i Gjilanit apo i Prishtinës. 

Mbeturinat elektronike: Si në të gjithë territorin e Kosovës, ashtu edhe në Komunën e Kllokotit-Vër-
bocit nuk ka ndonjë trajtim të veçantë të këtyre mbeturinave, edhe pse nuk janë në kompetencë të 
komunës. 

1.5.	 Projektet e planifikuara për periudhën 2017-2022

Vetëdijesimi qytetar (2017-2022)
Vetëdijesimi qytetar bëhet përmes fushatave të vetëdijesimit, të bazuara në aktivitete për pastrim 
dhe mirëmbajtjen e ambientit. Në baza vjetore janë ndërmarrë aksione për pastrimin e vendbani-
meve, duke u organizuar me nxënësit e shkollave fillore që në njëfarë mënyre ka ndikuar drejt-
përdrejt në vetëdijesimin qytetarë. Planifikohet të vazhdojë tradita e organizimit të aktiviteteve për 
pastrimin e vendbanimeve dy herë në vit, gjatë stinës së pranverës dhe stinës së verës. Fushata të 
vetëdijesimit do të organizohen me mjete modeste financiare me kampanja të vetëdijesimit përmes 
mediave lokale, buletineve të komunës, fletushkave e posterëve.

Me editimin e fletushkave të vetëdijesimit, ato duhet të shoqërohen me ligjërata për rëndësinë e 
mirëmbajtjes së ambientit të pastër me nxënës të shkollave fillore. Ligjëratat mund të mbahen nga 
zyrtaret e komunës gjatë vitit në çdo shkollë në të gjitha nivelet.

Projekti i themelimit të Ndërmarrjes Komunale Publike (NKP) vetanake 
Komuna do të themelojë Njësinë e Menaxhimit të Mbeturinave si pjesë e Drejtorisë së Shërbimeve 
Publike, do të përcaktojë mënyrën e inkasimit të mjeteve financiare dhe caktimin e tarifave, do të 
shikojë mundësinë për të krijuar një qendër profiti (riciklimi). Për të realizuar planin për MM, Komuna 
e Kllokotit-Vërbocit fuqizon Njësinë e Menaxhimit të Mbeturinave të themeluar brenda Drejtorisë së 
Shërbimeve Publike, e cila do t’i ketë këto përgjegjësi: 

•	 Do të punojë në bashkëpunim me akterët gjegjës për zbatimin e Planit për Menaxhim të Mbe-
turinave,

•	 Do të përpilojë në bashkëpunim me akterët gjegjës planet operative për grumbullimin dhe 
trajtimin e mbeturinave, duke i caktuar dhe rishikuar zonat e operimit, 

•	 Do të përpilojë në bashkëpunim me akterët gjegjës Planin për Inkasimin e Mjeteve Financiare,

•	 Në bashkëpunim me akterët gjegjës, do t’i caktojë kushtet dhe kriteret speciale për operatorët 
që do të merren me grumbullim, transportim dhe trajtim të mbeturinave, si dhe do të organizojë 
monitorimin dhe vlerësimin e këtyre kompanive,

•	 Në bashkëpunim me akterët gjegjës, do të zhvillojë procedura dhe aktivitete për monitorim të 
aktiviteteve që zvogëlojnë sasinë e hedhjeve ilegale, do të zhvillojë dhe menaxhojë planet për 
eliminim të pikave me mbeturina ilegale,

•	 Në bashkëpunim me akterët gjegjës, do të zhvillojë pilot-projekte që kanë për qëllim     përmirë-
simin e performancës së komunës në lëmin e menaxhimit të mbeturinave,

•	 Gjatë vitit 2017-2018, komuna do t’i shohë mundësitë që përmes procesit të tenderimit të bëjë 
përzgjedhjen e operatorit për grumbullim dhe trajtim të mbeturinave në zonat e përcaktuara nga 
komuna.

Kompania do të jetë 100% në pronësi të themeluesit, gjegjësisht të Komunës së Kllokotit me mundë-
si të transformimit pronësor në përputhje me ligjin dhe vendimet relevante të organeve të NKP-së. 
Shpenzimet e kompanisë në fillim do të jenë dukshëm më të mëdha për shkak të investimeve, 
si: blerjes së pajisjeve, ndërtimit të objekteve (garazheve) dhe blerjes së mjeteve tjera të domos-

doshme për fillimin e punës së kompanisë. Më vonë do të kenë trend të zvogëlimit të shpenzimeve 
dhe normalizimit.

Shpenzimet e planifikuara për blerjen e mjeteve themelore për punë në fillim janë:

Tabela 2: Shpenzimet e planifikuara për blerjen e pajisjeve/mjeteve për MM

Pajisjet e nevojshme Sasia Çmimi 

Kamion 2 80.000,00 €

Kamion cisternë për pastrimin e rrugëve 1 45.000,00 €

Kamion ipper 1 65.000,00 €

Ngarkuesit-eskavatorit 1 68.000,00 €

Kamion ngarkues 1 70.000,00 €

Total i investimeve 328.000,00 €

Investimi në shporta të reja (2017-2020)
Investimet në pajisjen e amvisërive me 743 shporta të mbeturinave, të planifikuara në periudhën 
2017-2020, dhe atë në katër vendbanime:

•	 Kllokot: 185 shporta në vitin 2017;

•	 Mogillë: 185 shporta në vitin 2018;

•	 Vërboc: 185 shporta në vitin 2019;

•	 Gërnçar: 188 shporta në vitin 2020.

Ndërtimi i garazhit (2017)
Planifikohet që të fillohet me ndërtimin e garazhit gjatë vitit 2017. Investimet e planifikuara janë nga 
projekti i përbashkët në mes Zyrës për Komunitete dhe Kthim pranë Zyrës së Kryeministrit dhe US-
AID-it. Shuma totale është rreth 20.000 euro. Vlera e saktë për sektorin e MM është e pamundur 
të specifikohet pasi garazhet parashihen të ndërtohen së bashku me objektin e zjarrfikësve. Vlera 
totale e gjitha objekteve është 120.000 euro, 90.000 euro janë të financuara nga USAID-i, ndërsa 
investimet në vlerë 30.000 euro janë financim nga Zyra për Komunitete dhe Kthim pranë Zyrës së 
Kryeministrit.

Ndërtimi i deponisë për mbetje inerte (2017)
Përcaktimi i lokacionit të deponisë për mbetje inerte planifikohet në bashkëpunim me Komunën e 
Vitisë, e cila është pjesë e negociatave për përpilimin e projektit në mes të dy komunave. Mundë-
sia e investimeve në deponi të mbetjeve inerte është në Komunën e Vitisë, marrë parasysh se nuk 
ekziston ndonjë pronë e Komunës së Kllokotit për realizimin e këtij investimi.

Pilot-projekti: Riciklimi - ndarja e plastikës (2017)
Riciklimi i plastikës do të fillojë nga institucionet publike, e pastaj do të konsiderohen mundësitë për 
përfshirjen e të gjitha vendbanimeve me riciklim të plastikës. Riciklimi do të bëhet me ndonjë kompa-
ni të licencuar për riciklim të plastikës. Parashihet që brenda vitit 2017 të fillohet me pilot-projekt për 
riciklimin e plastikës në fshatin Mogillë, pastaj në bazë të analizave do të vazhdohet me vendbanimet 
tjera. Duke qenë se synohet të ftohet ndonjë kompani private që merret me riciklim, mund të thuhet 
që nuk do të ketë ndikime në buxhetin komunal, prandaj edhe nuk është paraparë as në këtë plan 
ndonjë buxhet i veçantë për këtë aktivitet.

1.6.	 Korniza ligjore kombëtare dhe politika

Menaxhimi i mbeturinave në Republikën e Kosovës rregullohet përmes kornizës ligjore e cila është e 
harmonizuar me legjislacionin evropian, respektivisht direktivat dhe rregulloret e Bashkimit Evropian 
të cilat rregullojnë sektorin e mbeturinave. Qëllimi kryesor i kornizës ligjore për menaxhimin e mbe-
turinave është evitimi dhe reduktimi në masë sa më të madhe të mundshme i gjenerimit të mbeturi-
nave, ripërdorimi i komponentëve të përdorshëm nga mbeturinat, parandalimi i ndikimeve negative 
të mbeturinave në mjedis dhe shëndetin e njeriut si dhe deponimi përfundimtar i mbeturinave në 
mënyrë të pranueshme mjedisore.

Korniza ligjore përbëhet prej ligjeve dhe akteve nënligjore të cilat rregullojnë menaxhimin e mbeturi-
nave. Ligji kryesor i cili në mënyrë të detajuar rregullon menaxhimin  e mbeturinave është Ligji Nr. 
04/L-060 për Mbeturina. Ky ligj përcakton dhe rregullon planifikimin dhe menaxhimin e mbeturinave, 
kushtet për grumbullimin e mbeturinave, transportin, trajtimin, magazinimin dhe asgjësimin, llojet 
dhe klasifikimin e mbeturinave, përgjegjësitë e personave juridikë dhe fizikë lidhur me menaxhimin e 
mbeturinave, kushtet dhe procedurat e licencave dhe lejeve për menaxhimin e mbeturinave, ndësh-
kimet për mosrespektimin e dispozitave ligjore, si dhe çështjet tjera lidhur me mbeturinat. Neni 14 
dhe 15 i Ligjit Nr. 04/L-060 për Mbeturina përcakton përgjegjësitë e institucioneve të nivelit qendror 
dhe nivelit lokal për menaxhimin e mbeturinave. Me Ligjin Nr. 04/L-060 për Mbeturina, komuna merr 
përgjegjësi shtesë lidhur me menaxhimin dhe administrimin e mbeturinave. 

Përveç ligjeve të lartpërmendura, korniza ligjore për menaxhimin e mbeturinave përmban edhe një 
numër të konsideruar të ligjeve tjera sektoriale të cilat në mënyrë indirekte rregullojnë menaxhimin e 
mbeturinave, siç janë: Ligji Nr. 03/L-025 për Mbrojtjen e Mjedisit, Ligji Nr. 03/L-040 për Vetëqeveris-
jen Lokale, Ligji Nr. 03/L-087 për Ndërmarrjet Publike, Ligji Nr. 04/L-174 për Planifikimin Hapësinor, 
Ligji Nr. 04/L-045 për Partneritet Publiko Privat, etj. 

Neni 17 i Ligjit Nr. 03/L-040 për Vetëqeverisjen Lokale përcakton menaxhimin e mbeturinave si kom-
petencë e plotë dhe ekskluzive e komunave. Në bazë kësaj kompetence, komunat kanë autorizim 
ligjor të  krijojnë struktura, mekanizma si dhe të parashohin buxhet të veçantë me qëllim të menax-
himit sa më të mirë dhe efikas të sektorit të mbeturinave. 

Ligji Nr. 03/L-087 për Ndërmarrjet Publike përcakton dhe rregullon pronësinë e ndërmarrjeve pub-
like për menaxhimin e mbeturinave, udhëheqjen e korporatave të tyre në përputhje me parimet dhe 
standardet ndërkombëtare. Neni 6 i Ligji Nr. 04/L-111 për Ndërmarrjet Publike mundëson krijimin e 
ndërmarrjeve publike lokale nga komunat. Ndërsa me nenet 4, 5 dhe 6 të Rregullores Nr.02/2013 për-
caktohen kriteret dhe procedurat për krijimin e ndërmarrjeve publike për menaxhimin e mbeturinave.  

Në bazë të nenit 5.2 të  këtij ligji, të drejtën e komunës si aksionar e ushtron Komisioni Komunal i 
Aksionarëve, i cili përbëhet nga një anëtar i emëruar nga Kryetari i Komunës dhe dy anëtarë të tjerë 
të emëruar nga Kuvendi Komunal. Komisioni Komunal i Aksionarëve vepron në emër të Komunës 
në përputhje me Ligjin për Shoqëritë Tregtare. 

Korniza ligjore lokale
Bazuar në Ligjin Nr. 03/L-040 për Vetëqeverisjen Lokale, Ligjin Nr. 04/L-060 për Mbeturina, Ligjin 
Nr. 03/L-087 për Ndërmarrjet Publike si dhe ligjet tjera sektoriale, komuna është e obliguar të kri-
jojë kornizën lokale ligjore me qëllim të menaxhimit sa më efikas të mbeturinave në territorin e saj. 
Kornizat lokale përbëhen nga rregulloret komunale, udhëzimet, politikat, rregullatorët e ndryshëm 
dhe vendimet që rregullojnë sektorin e menaxhimit të mbeturinave. 

Në kuadër të kornizës lokale ligjore, komuna ka miratuar: 

•	 Rregulloren për Menaxhimin e Mbeturinave në Territorin e Komunës së Kllokotit-Vërbocit nr. 
05/2011 të datës 26.10.2011, ku përcaktohen rregullat dhe kushtet për administrimin e mbe-
turinave në territorin e komunës. Megjithatë, duke pasur parasysh që kanë ndodhur ndryshime 
kohëve të fundit, kjo rregullore  duhet të përditësohet dhe të jetë më gjithëpërfshirëse.

PLANI LOKAL I MENAXHIMIT TË MBETURINAVE 2016-2021

2.	PLANIFIKIMI I MENAXHIMIT TË MBETURINAVE 

2.1.	 Fushëveprimi i planit

Plani Lokal për Menaxhim të Mbeturinave paraqet dokumentin me të cilin organizohet procesi i 
menaxhimit të mbeturinave në nivel të komunës. Aty definohen drejtimet dhe prioritetet, si dhe dina-
mika dhe mënyra e zgjidhjes së problemeve në harmoni me legjislaturën pozitive kombëtare dhe të 
BE-së në aspektin e menaxhimit të mbeturinave dhe mbrojtjes së mjedisit në tërësi. PLMM, përveç 
se është detyrim ligjor, ka për cak gjetjen dhe zbatimin e alternativave më të mira për menaxhim të 
mbeturinave. 

Caku i punimit të planit është vendosja e sistemit të qëndrueshëm afatgjatë në menaxhimin e mbe-
turinave në nivel të komunës, në mënyrë që të përmirësojë cilësinë e jetës dhe mbrojtjen e mjedisit 
jetësor, si dhe të sigurojë shfrytëzimin racional të burimeve dhe respektimin e parimeve moderne 
në menaxhimin e mbeturinave, me pjesëmarrje të koordinuar të të gjitha akteve të menaxhimit të 
mbeturinave.

Në kuadër të PLMM do të bëhet analiza e kapaciteteve ekzistuese për trajtimin e mbeturinave, po 
ashtu do të bëhet analiza e kapaciteteve ekzistuese të menaxhimit të mbeturinave, në bazë të cilave 
do të shqyrtohet nevoja për zhvillime të mëtutjeshme. Synim tjetër i rëndësishëm i PLMM është që të 
adresojë shumë çështje të hapura të cilat përcaktojnë vendosjen e një sistemi tërësisht të ri në me-
naxhim të mbeturinave, i cili bazohet sipas sugjerimeve që jep Strategjia Kombëtare e Republikës së 
Kosovës për Menaxhim të Mbeturinave, Ligji për Mbeturina, standardet evropiane dhe masat ligjore 
që prekin këtë fushë.

2.2.	 Objektivat e përgjithshëm të PLMM 

PLMM paraqet dokumentin bazë me të cilin organizohet procesi i menaxhimit të mbeturinave në 
nivel të komunës. Komuna e Kllokotit-Vërbocit është e përcaktuar që të përmirësojë gjendjen e 
menaxhimit të mbeturinave dhe në këtë drejtim ka parashtruar objektiva specifikë që janë pjesë in-
tegrale e këtij plani. Ata përfshijnë shtrirjen e shërbimeve, parandalimin, minimizimin dhe riciklimin e 
mbeturinave si dhe eliminimin e hedhjes së mbeturinave në hotspote apo deponi ilegale, por vetëm 
në vendin e përcaktuar. Objektivat janë të ndarë në dy etapa, respektivisht, në periudhën 2017-2019 
dhe 2019-2022.

Komuna synon që përmes Planit Lokal të Menaxhimit të Mbeturinave të arrijë:

•	 Sigurimin e vendbanimeve të pastra, mjedise të shëndetshme për banorët,  

•	 Promovimin dhe mbështetjen e aktiviteteve të trajtimit të mbeturinave, 

•	 Përfshirjen me inkasim për tërë zonën përmes tarifës së përballueshme,

•	 Rritjen e inkasimit,

•	 Përcaktimin e caqeve të menaxhimit të mbeturinave në nivel komunal në harmoni me legjisla-
turën kombëtare,

Drejtoria për Shërbime Publike

PLANI LOKAL
I MENAXHIMIT TË MBETURINAVE

2017 – 2022

•	 Përcaktimin e sistemit optimal të menaxhimit të mbeturinave,

•	 Përcaktimin e investimeve të përgjithshme financiare dhe investimeve në pjesët prioritare të 
planit, të cilat duhet të zbatohen menjëherë.

Objektivat

1. Vendosja e sistemit institucional për menaxhim me mbeturina,

2. Krijimi i sistemit financiar për MM-në,

3. Krijimi i procesit të kontraktimit për shërbimet e grumbullimit të mbeturinave,

4. Promovimi i minimizimit të mbeturinave, përfshirë mbylljen e deponive ilegale,

5. Përkrahje për riorganizimin e komunitetit,

6. Zhvillimi i pilot-projekteve me qëllim të realizimit të konceptit 3R (Riciklim, Reduktim dhe Ripër-
dorim).

Qëllimet:
Plani synon të menaxhojë me mbeturinat nga ekonomitë familjare (amvisëritë dhe nga bizneset af-
ariste) dhe me mbeturinat komunale. 

Më poshtë janë të definuara disa nga terminologjitë të përdoruara në këtë plan:
•	 Shkalla e mbulueshmërisë së shërbimeve të mbledhjes së mbeturinave nënkupton popullatën 

e shërbyer në krahasim me popullatën e përgjithshme;

•	 Shkalla e mbledhjes së mbeturinave nënkupton sasinë e mbledhur të mbeturinave në krahasim 
me mbeturinat e gjeneruara;

•	 Shkalla e hedhjeve ilegale të mbeturinave nënkupton hedhjet ilegale duke përfshirë dhe hed-
hjen e papërshtatshme brenda zonave të pashërbyera në krahasim me sasinë e gjeneruar të 
mbeturinave; 

•	 Shkalla e deponimit përfundimtar të mbeturinave nënkupton mbeturinat e deponuara në de-
ponitë e licencuara dhe të palicencuara (hedhje ilegale) në krahasim me sasinë e përgjithshme 
të mbeturinave të gjeneruara;

•	 Shkalla e riciklimit të mbeturinave nënkupton sasinë e mbeturinave të ricikluara në krahasim me 
sasinë e përgjithshme të gjeneruar.

2.3.	 Fazat e zbatimit të planit 2017-2022

Vizioni i lartpërmendur do të arrihet hap pas hapi. Periudha kohore e synuar e Planit Lokal për Me-
naxhimin e Mbeturinave në Komunën e Kllokotit-Vërbocit është prej vitit 2017 deri në vitin 2022. Kjo 
periudhë ndahet në dy faza, si më poshtë.

Implementimi i Planit Lokal për Menaxhimin e Mbeturinave 2017-2022 është i bazuar në dy faza:

•	 Faza e 1-rë : 2017–2019 - Krijimi i një sistemi të shëndoshë të menaxhimit të mbeturinave, që 
nënkupton se brenda kësaj periudhe kohore do të krijohet sektori i menaxhimit të mbeturinave, 
në mënyrë që të krijohet baza e të dhënave, e cila do të shërbente për një menaxhim efikas 
rreth mbeturinave dhe po ashtu do të ofronte mundësinë që të realizohet dhe përmirësohet 
inkasimi për mbeturina në komunë.

•	 Faza e 2-të : 2019–2022 - Krijimi i sistemit të ri të grumbullimit, që nënkupton se gjatë 
kësaj periudhe synohet të arrihet sistemi i ri i grumbullimit të mbeturinave duke anal-
izuar dhe vlerësuar gjendjen aktuale të burimeve njerëzore dhe të pajisjeve për ar-
sye se do të rritet niveli i shërbimit, në mënyrë që të rritet edhe niveli i inkasimit. 
Duke u bazuar në synimet e ndara në këto dy faza , plani pesëvjeçar i MM-së mund të modifi-
kohet deri në fund të vitit 2018, bazuar në progresin në fazën e parë. 

Në bazë të objektivave të ndarë në këto dy faza, PLMM mund të rishikohet deri në fund të vitit 
2019, dhe duke u bazuar në rezultatet e performancës në fazën e parë, nëse është e nevojshme, 
mund të modifikohet.

Përmbushja e kornizës ligjore lokale 
Me qëllim të përmbushjes së kornizës ligjore lokale dhe përmirësimit të saj në aspekt të menaxhimit 
të mbeturinave, duhet të hartohen dhe miratohen rregullore për menaxhimin e mbeturinave, në të 
cilat do të definohet: skema organizative, struktura dhe madhësia e shërbimeve për mbledhjen e 
mbeturinave në të gjitha vendbanimet, lagjet, sipërfaqet apo hapësirat publike, renditja dhe dinami-
ka e mbledhjes së mbeturinave, mënyra dhe skema e organizmit të mbledhjes, mënyra e faturimit, 
gjobat etj.  

2.4.	 Krijimi i Njësisë për Menaxhimin e Mbeturinave 

Që të mund të realizohet PLMM, Komuna e Kllokotit-Vërbocit duhet të krijojë Njësinë për Menax-
himin e Mbeturinave, e cila do të jetë pjesë e Drejtorisë për Shërbime Publike dhe do t’i ketë këto 
përgjegjësi: 

•	 Përkushtohet për zbatimin e Planit Lokal për Menaxhim të Mbeturinave;

•	 Harton plane operative për mbledhjen dhe trajtimin e mbeturinave, me përcaktimin e zonave 
operative;

•	 Harton planin për inkasimin e mjeteve financiare;

•	 Cakton kushte të veçanta dhe kritere për operatorët që do të merren me mbledhjen, transportin 
dhe trajtimin e mbeturinave, si dhe organizon monitorimin dhe vlerëson punën e operatorëve;

•	 Zhvillon procedura dhe aktivitete për përcjelljen e aktiviteteve që zvogëlojnë sasinë e hedhjeve 

ilegale; 

•	 Zhvillon dhe menaxhon planet për eliminimin e pikave/vendeve të tjera të deponive ilegale;

•	 Zhvillon pilot-projekte që kanë për qëllim përmirësimin e performancës së komunës në fushën 
e menaxhimit të mbeturinave, 

2.5.	 Zonat e shërbimeve

Me qëllim të organizimit të menaxhimit të mbeturinave në pjesë të caktuar të komunës, është krijuar
sistemi i zonimit të territorit.

Zonimi i territorit është bazuar në kriteret e mëposhtme: 

•	 Shpërndarja proporcionale e zonave të drejtimeve dhe linjave të operimit të menaxhimit të mbe-
turinave;

•	 Shpërndarja në bazë të numrit të banorëve;

•	 Shpërndarja në bazë të numrit të amvisërive;

•	 Shpërndarja në bazë të numrit të objekteve.

Fig. 1. Ndarja kadastrale e Komunës së Kllokotit-Vërbocit

Zona e synuar për Planin Lokal të Menaxhimit të Mbeturinave është e gjithë zona administrative e 
Komunës së Kllokotit-Vërbocit. Në bazë të diskutimeve me grupin punues është vendosur që terri-
tori i komunës të ndahet në dy zona sa i përket menaxhimit të mbeturinave dhe atë në: Kllokoti dhe 
Vërboci si zona 1, kurse Mogilla dhe Gërnçari si zona 2.
Më poshtë është dhënë edhe një shpjegim për të forcuar këtë vendim, ku tentohet të bëhet një për-
shkrim i 4 lokaliteteve sipas disa parametrave:

Komuna e Kllokotit është e ndarë në katër zona kadastrale, e mbi këtë bazë janë ndarë edhe pikat 
për grumbullimin e mbeturinave. Qendra që është Kllokoti, dhe tri vendbanime të Komunës së Kl-
lokotit (Vërboci, Mogilla dhe Gërnçari).Pesha totale vjetore e mbeturinave të gjeneruara është 950 
tonë, që i bie diku 78 tonë brenda muajit.

Komuna e 
Kllokotit-Vërbocit

Lokacioni 1. Zona rurale Mogillë është një fshat, zona kadastrale e të cilit kufizohet nga ana veriore 
me një pjesë të qendrës komunale të Kllokotit. Është e pasur me sipërfaqe të punueshme bujqësore, 
përkatësisht ekzistojnë kushtet për një prodhimtari të mirëfilltë bujqësore, ngase këtë fshat edhe 
ashtu e karakterizon kjo veprimtari. Ky vendbanim ka 1.850 banorë. Kryesisht konsiderohet si vend 
bujqësor. Grumbullimi i mbeturinave bëhet në baza javore, por edhe më shpesh nëse është nevoja. 
Metoda për grumbullimin e mbeturinave bëhet me qese dhe shporta familjare, ku në ditën e caktuar, 
banorët e këtij vendbanimi hedhin mbeturinat derë me derë dhe punëtorët e shërbimit të mbledhjes 
së mbeturinave shkojnë i marrin.

Lokacioni 2. Zona rurale Vërboc është një fshat që gjendet në jug të lumit të Moravës së Binçës, 
ndërsa si zonë kadastrave i është bashkangjitur më vonë Komunës  së Kllokotit. Është një fshat 
me tokë të bonitetit të lartë. Vërboci ka 931 banorë, ndërsa largësia nga qendra është 8 km. Edhe 
banorët e kësaj pjese merren kryesisht me bujqësi. Metoda për grumbullimin e mbeturinave bëhet 
me qese dhe shporta familjare, dhe në ditën e caktuar, banorët e këtij vendbanimi hedhin mbeturinat 
derë me derë, ku punëtoret e shërbimit të mbledhjes së mbeturinave shkojnë i marrin.

Lokacioni 3. Zona rurale Gërnçar është fshat që bën pjesë në territorin e Komunës së Kllokotit, me 
një relief kodrinor dhe i rrethuar me pyje, livadhe dhe kullosa. Në këtë fshat ekzistojnë dy gurthyes. 
Lëndina kodrinore, të cilën banorët e fshatit e quajnë Kalaja, sot është shndërruar në një zonë intere-
sante të kërkimeve arkeologjike. Zona rurale Gërnçar ka 729 banorë dhe 11 km largësi nga qendra. 
Edhe banorët e kësaj pjese merren kryesisht me bujqësi dhe blegtori. Metoda për grumbullimin e 
mbeturinave bëhet me qese dhe shporta familjare, dhe në ditën e caktuar, banorët e këtij vendbanimi 
i hedhin mbeturinat derë me derë, ku punëtoret e shërbimit të mbledhjes së mbeturinave shkojnë i 
marrin.

Lokacioni 4. Zona e qytetit e cila përfshin shtëpitë individuale, Shtëpia e Shëndetit, objekti i Ko-
munës, Çerdhja, Stacioni Policor, dy qendrat e rehabilitimit (banjat). Ka 1.540 banorë të cilët krye-
sisht merren me bujqësi dhe afarizëm. Grumbullimi bëhet dy herë në javë, pasi kjo zonë është më 
e frekuentuar, por edhe zonë turistike. Gjatë verës ndodh që, sipas nevojës, mbeturinat merren 
edhe tri herë në javë. Në këtë vendbanim, grumbullimi bëhet përmes kontejnerëve. Për të gjitha 
institucionet publike dhe rastet sociale shërbimi bëhet falas, gjë që duhet të rishikohet pasi që është 
e obligueshme që të gjitha institucionet, pavarësisht nëse janë shtetërore apo jo, të paguajnë për 
shërbimin që marrin, ndërsa për rastet sociale duhet të gjendet zgjidhja me Ministrinë e Punës dhe 
Mirëqenies Sociale.

2.6.	 Përmirësimi i sistemit të mbledhjes së mbeturinave

Komuna e Kllokotit-Vërbocit planifikon që brenda periudhës 2017-2022 të menaxhojë me mbeturi-
nat komunale/e të ngurta në përputhje me Ligjin për Mbeturinat, prandaj, gjatë kësaj periudhe, Ko-
muna e Kllokotit-Vërbocit do të sigurojë buxhetin e nevojshëm përmes taksës për mbeturina e cila 
do të mblidhet nga banorët dhe bizneset e vogla të cilat shkarkojnë mbeturinat e tyre bashkë me 
mbeturinat e amvisërisë, dhe nëse e sheh të arsyeshme, komuna në mënyrë të drejtë do t’ua be-
sojë këtë kompanive për grumbullim dhe transportim të mbeturinave komunale, të licencuara nga 
Ministria e Mjedisit dhe Planifikimit Hapësinor. Një menaxhim i tillë i mbeturinave, përmes inkasimit 
nga banorët, për momentin është duke u bërë nga komuna, sepse i është lejuar kodi i veçantë nga 
Ministria e Financave për dallim nga komunat tjera, por për momentin problem mbetet mosinkasimi 
i plotë i kësaj tarife, që sillet diku rreth 43%.

Prandaj, Komuna e Kllokotit-Vërbocit është në kërkim të modusit që të shfuqizojë sistemin aktual të 
grumbullimit të mbeturinave, duke planifikuar që operatorët të bëjnë kontraktimin në bazë të zonave, 
në mënyrë që i gjithë territori i komunës të mbulohet me shërbimet e grumbullimit të mbeturinave, 
duke përfshirë edhe pastrimin e rrugëve dhe mirëmbajtjen e gjelbërimit.

Ndarja e zonave do të bëhet duke synuar që të jetë një ndarje sa më e barabartë mes operatorëve. 
Komuna, së bashku me kompanitë e menaxhimit me mbeturina, më pas do të dakordohej që mbled-
hja e mbeturinave në komunë të ndahet në dy zona, ku në kapitujt e ardhshëm do të flitet më në 
detaje.

Në tabelën më poshtë mund të shihet performanca aktuale e Njësisë Komunale që menaxhon me 
mbeturina në komunë. Nga kjo tabelë mund të shihet që aktualisht, për shkak të inkasimit jo të kën-
aqshëm, kjo njësi është duke operuar me humbje dhe arsyeja e vetme pse është ende duke operuar 
është sepse komuna vazhdon që ta subvencionojë atë.

Tabela 3: Performanca aktuale e njësisë komunale për MM

Aktiviteti Shpjegimi Shuma (euro)/vit
Stafi Dy inkasantë dhe tre punëtorë pastrimi 15.074
Derivate Shpenzimet me derivate për kamion gjatë një viti: 

3900 litra x 0.91 (euro)
(3.549)

Mirëmbajtje Mirëmbajtja vjetore e kamionit (1.000)
Deponia Pagesa për deponimin e mbeturinave: 950 tonë x 

5.80 (euro/ton)
(5.510)

Uniforma e stafit Veshmbathje për punëtorët e pastrimit (200)
Totali 19.823
Inkasimi 11.373
Diferenca - 8.450

2.7.	 Krijimi i sistemit financiar për menaxhimin e mbeturinave

Në mënyrë që pritjet të jenë të kënaqshme për të hyrat nga taksa dhe tarifat për mbeturina, që është 
planifikuar të prezantohet nga fundi i vitit 2016, është shumë i rëndësishëm themelimi i një sistemi 
të mirëfilltë të menaxhimit të mbeturinave. Për këtë arsye, Komuna e Kllokotit-Vërbocit duhet të bëjë 
aktivitetet e planifikimeve buxhetore. Këto planifikime do të përfshijnë formimin e vijës buxhetore për 
realizimin e të hyrave nga taksa dhe tarifa e shërbimit të grumbullimit të mbeturinave, si dhe vijat 
buxhetore për realizimin e kontraktimit të shërbimit për menaxhim të mbeturinave në rast nevoje. Në 
anën tjetër, menaxhimi i taksës së grumbulluar është shumë i rëndësishëm, dhe me këtë do të krijo-
hej një sistem financiar i operuar lehtësisht në bashkëpunim me Drejtorinë e Financave. Për krijimin 
e një sistemi financiar duhet që komuna të pajiset me softuer i cili do të jetë në kuadër të Drejtorisë 
së Shërbimeve Publike, por i ndërlidhur edhe me Drejtorinë e Financave.

3.	PLANI FINANCIAR 2017-2022

3.1.	 Supozimet kryesore në Planin Financiar

Plani Financiar për periudhën 2017-2022 është i bazuar në gjendjen aktuale të mjedisit, organizimit 
aktual të ndikimit të gjendjes sociale dhe faktorëve të mundësive financiare në menaxhimin e mbe-
turinave në Komunën e Kllokotit-Vërbocit.

Për krijimin e Planit Financiar 2017-2022 janë shfrytëzuar burimet e informacionit të Njësisë Komu-
nale për Menaxhimin e Mbeturinave.

Për njohjen e veçorive të zonës janë shfrytëzuar informatat nga regjistrimi i popullatës (cenzusi i fun-
dit) i cili ka shërbyer për njohjen e zonës dhe shtrirjen e ekonomive familjare. Bazuar në informatat e 
përpunuara është krijuar sistemi për përllogaritjen e mbeturinave, shtrirjes së popullatës, dendësisë 
së popullatës. 

Në bazë të matjeve të largësive dhe shtrirjes së ekonomive familjare është krijuar metodologjia 
e vlerësimit të mbulimit të popullatës me shërbime të menaxhimit të mbetjeve në njërën anë, si 
dhe përllogaritja e mbeturinave e bazuar në kategori të vendbanimeve në anën tjetër. Gjenerimi i 
mbeturinave është i bazuar në llojet e lokaliteteve të cilat gjenerojnë mbeturina të ndryshme, si për 
sasi, ashtu edhe për përmbajtjen e tyre, e të cilat kanë edhe efektet financiare të menaxhimit të 
mbeturinave në varësi nga largësitë e përllogaritura të cilat shprehen në kostot financiare të menax-
himit të mbeturinave. Për nevoja të përpilimit të PLMM, lokalitetet janë të ndara në tri kategoritë e 
mëposhtme të vendbanimeve.

•	 Urbane 

•	 Paraurbane

•	 Rurale

Projektimi i sasisë së mbeturinave të gjeneruara është i bazuar në modelin e përllogaritjes së mbe-
turinave, i bazuar në mbeturinat e gjeneruara ditore për një person në varësi të llojit të vendbani-
meve:

•	 Urbane 		  0,622kg

•	 Rurale		  0,50 kg

Për Planin Financiar të Menaxhimit të Mbetjeve janë të nevojshme disa supozime të bazuara në 
gjendjen e vështruar në sektorin e menaxhimit të mbeturinave si dhe në rezultatet financiare të vitit 
2015/2016. Supozimet janë të bazuara në objektivat e Komunës së Kllokotit-Vërbocit për ofrimin 
e shërbimeve cilësore për qytetarë dhe biznese, duke mos marrë në konsideratë format e reja të 
mundshme të operatorëve të tjerë ekonomikë në menaxhimin e mbeturinave  

2	  Përllogaritja e gjenerimit të mbeturinave ditore për person bazohet në Strategjinë Kombëtare të MM, e aprovuar nga MMPH, 
e përshtatur varësisht nga llojet e vendbanimeve (urbane, paraurbane, rurale)

Supozimet kryesore të Planit Financiar janë :

•	 Njësia komunale për vitet afariste 2014-2016 ka afarizëm negativ, pasi mbulon vetëm 40% të 
shpenzimeve për menaxhimin e mbeturinave;

•	 Investimet do të ndodhin në bazë të nevojave afatshkurta si dhe investimet kapitale për t’i 
përmbushur objektivat e përcaktuar nga Komuna e Kllokotit-Vërbocit;

•	 Financimi i investimeve do të bëhet nga gjenerimi i të hyrave, buxheti i komunës si dhe nga 
pushteti qendror dhe donatorët. Burimet e mbështetjes së investimeve janë supozuar të jenë të 
arritshme në bazë të investimeve të planifikuara; 

•	 Kostot e menaxhimit të mbeturinave do të reduktohen si rezultat i investimeve të reja, 
modernizimit të mjeteve, planifikimit të orareve dhe marshutës, si dhe qasjes bashkëkohore në 
fushën e menaxhimit të mbeturinave;

•	 Norma e arkëtimit planifikohet të shënojnë rritje në të gjitha kategoritë e klientëve (amvisëritë, 
bizneset e vogla, bizneset e mëdha e institucionet ) në norma të arsyeshme; 

•	 Shkalla  e mbledhjes së mbeturinave të gjeneruara, pritet të shënojë rritje përgjatë periudhës 
së planifikimit.

3.2.	 Investimet për periudhën planifikuese 2017-2022

Investimet e planifikuara për periudhën e planit janë të bazuara në pesë (5) kategori të investimeve:

i. Vetëdijesimi qytetar 

ii. Investimet në shporta 

iii. Investimet kapitale të ndërmarrjes publike për MM

iv. Përfundimi i ndërtimit të garazhit 

v. Deponia për mbetjet inerte

Vlera e investimeve të tërësishme për periudhën e planit është 515.770 euro, investime të cilat janë 
të bazuara në nevojat e sektorit të MM për ngritjen e cilësisë së ofrimit të shërbimeve dhe mbulimit 
të tërësishëm të territorit të komunës. Investimet e planifikuara janë të përshtatura me mundësitë e 
financimit nga burimet e financiare të aplikueshme në Kosovë.

Tabela 4: Struktura e investimeve për periudhën e planit 2017-2022

Nr. Kategoria 2018 2019 2020 2021 2022 Totali Në  %

i. Vetëdijesimi qytetar 2.000 2.000 2.000 2.000 2.000 10.000 2%
ii. Investimet në shporta 2.590 2.590 2.590 2.590 - 10.360 2,1%

iii. Investimet kapitale të ndërmar-
rjes publike për MM 80.000 203.000 45.000 - - 328.000 67,2%

iv. Përfundimi i ndërtimit të garazhit 20.000 100.000 - - - 120.000 24,6%
v. Deponia për mbetjet inerte - 10.000 10.000 - - 20.000 4,1%
 Totali 104.590 317.590 59.590 4.590 2.000 488.360 100%

Në  % 21,4% 65,0% 12,2% 0,9% 0,4% 100%

*kjo shumë është e paraparë të investohet në bashkëpunim me Komunën e Vitisë

•	 Investimet afatshkurta të planifikuara në periudhën 2018/2020 kapin vlerën prej 481.770,00 
€, apo 98,6% nga vlera e investimeve të përgjithshme.

•	 Investimet afatgjata të planifikuara në periudhën 2021/2022 kapin vlerën prej 6.590,00 €, 
apo 1,4% nga vlera e investimeve të përgjithshme.

i. Projekti i vetëdijesimit të publikut për MM në nivel lokal 

Nr. Kategoria Viti Njësia Çmimi Vlera  
investive 2018 2019 2020 2021 2022 Totali

1 Vetëdijesimi 
qytetar 2018 1 600 2.000 2.000 - - - - 2.000

2 Vetëdijesimi 
qytetar 2019 1 600 2.000 - 2.000 - - - 2.000

3 Vetëdijesimi 
qytetar 2020 1 600 2.000 - - 2.000 - - 2.000

4 Vetëdijesimi 
qytetar 2021 1 600 2.000 - - - 2.000 - 2.000

5 Vetëdijesimi 
qytetar 2022 1 600 2.000 - - - - 2.000 2.000

 Totali   10,000 2.000 2.000 2.000 2.000 2.000 10.000

ii. Investimet në shporta

Nr. Kategoria Viti Njësia Çmimi Vlera in-
vestive 2018 2019 2020 2021 2022 Totali

1 Shporta 2018 185 14 2.590 2.590 - - - - 2.590
2 Shporta 2019 185 14 2.590 - 2.590 - - - 2.590
3 Shporta 2020 185 14 2.590 - - 2.590 - - 2.590
4 Shporta 2021 185 14 2.590 - - - 2.590 - 2.590
 Totali 740 10.360 2.590 2.590 2.590 2.590 - 10.360

iii. Investimet kapitale të ndërmarrjes publike për MM

Nr. Kategoria Viti Njësia Çmimi Vlera  
investive 2018 2019 2020 2021 2022 Totali

1 Kamion 2018 2 40.000 80.000 80.000 - - - - 80.000

2 Kamion  
Ipper 2019 1 65.000 65.000 - 65.000 - - - 65.000

3 Ngarkues 2019 1 68.000 68.000 - 68.000 - - - 68.000

4 Kamion 
(ngarkues) 2019 1 70.000 70.000 - 70.000 - - - 70.000

5
Kamion për 
pastrimin e 
rrugëve

2020 1 45.000 45.000 - - 45.000 - - 45.000

 Totali   328.000 80.000 203.000 45.000 - - 328.000

iv. Përfundimi i ndërtimit të garazhit

Nr. Kategoria Viti Njësia Çmimi Vlera  
investive 2018 2019 2020 2021 2022 Totali

1
Përfundimi i 
garazhit - pjesa 
ndërtimore

2018 1 20.000 20.000 20.000 - - - - 20.000

2 Përfundimi i ga-
razhit - pajisjet 2019 1 70.000 70.000 - 70.000 - - - 70.000

3 Përfundimi i  
garazhit - të tjera 2019 1 30.000 30.000 - 30.000 - - - 30.000

 Totali   120.000 20.000 100.000 - - - 120.000

v. Deponia për mbetjet Inerte

Nr. Kategoria Viti Njësia Çmimi Vlera  
investive 2018 2019 2020 2021 2022 Totali

1 Investime në 
deponi 2019 1 10.000 10.000 - 10.000 - - - 10.000

2 Investime në 
deponi 2020 1 10.000 10.000 - - 10.000 - - 10.000

 Totali 20.000 - 10.000 10.000 - - 20.000 - - 30.000

vi. Pilot-projekti: Riciklimi - ndarja e plastikës

Ky pilot-projekt nuk parashihet të ketë ndikim financiar për komunën pasi që do të realizohet në 
bashkëpunim me kompani private. Riciklimi i plastikës do të bëhet duke filluar nga institucionet pub-
like, e pastaj do të konsiderohet përfshirja e  të gjitha vendbanimeve me riciklim të plastikës. Riciklimi 
do të bëhet me ndonjë kompani të licencuar për riciklim të plastikës. Parashihet që brenda vitit 2017 
të fillohet me pilot-projekt për riciklimin e plastikës në fshatin Mogillë, pastaj në bazë të analizave 
do të vazhdohet me vendbanimet tjera. Duke qenë se synohet të ftohet ndonjë kompani private që 
merret me riciklim, mund të thuhet që nuk do të ketë ndikime në buxhetin komunal, prandaj edhe nuk 
është paraparë as në këtë plan ndonjë buxhet i veçantë për këtë aktivitet.



28

Plani i veprimit Monitorimi ShtojcaVlerësimi strategjikPlanifikimi Ngritja e vetëdijes Plani financiarHistoriku

PLANI LOKAL I MENAXHIMIT TË MBETURINAVE 2016-2021

3.3.	 Burimet e financimit të investimeve të planifikuara për 
periudhën planifikuese 2017-2022

Investimet e planifikuara për periudhën 2017-2022 janë bazuar në nevojën e komunës për arritjen e 
rezultateve të planifikuara për periudhën planifikuese. Mjetet e financimit të investimeve janë bazuar 
në tri burime: 

•	 Komuna – buxheti i dedikuar për MM 

•	 Donacionet/e huaja – me anë të donacioneve dhe granteve të organizatave ndërkombëtare që 
janë të pranishme në Kosovë 

•	 Donacionet/buxhetore - grantet dhe donacionet nga buxheti i ministrive kompetente

•	 Kompanitë private

Struktura e financimit është e planifikuar në bazë të burimeve të njohura për investimet kapitale

Buxheti i dedikuar për MM - janë mjete të ndara për sektorin e MM, të planifikuara për investime 
në MM. Vlera e financimit të investimeve nga buxheti komunal, të planifikuara për periudhën e planit, 
është 50.354 euro, nga totali i investimeve me pjesëmarrje 9,8%

Donatorët e jashtëm – janë burime të financimit për sektorin e MM të bazuara në projektet e identifi-
kuara për periudhën e planit. Vlera e investimeve të përkrahura nga donatorët për periudhën e planit 
është 243.200 euro, nga totali i investimeve me pjesëmarrje 47,2%.
Komuna ka indikacione që ky segment mund të mbulohet përmes mbështetjes së donatorëve nga 
të cilët ka sinjale pozitive për të përkrahur nismat në fushën e MM (p.sh. Organizata REC në 3 vitet 
e fundit ka bashkëpunuar aktivisht dhe pritet që edhe në vitet në vijim të vazhdohet me këtë bash-
këpunim)

Donacionet buxhetore - janë burime të financimit për sektorin e MM prej granteve e donacioneve 
të nivelit qendror e ministrive gjegjëse. Vlera e investimeve të përkrahura nga niveli qendror për 
periudhën e planit është 222.216 euro, nga totali i investimeve me pjesëmarrje 43,1%.
Në fillim të 2017, niveli qendror (Ministria e Financave) ka filluar aktivisht të angazhohet në financimin 
e projekteve për menaxhimin e mbeturinave në komuna.

Tabela 5: Burimet e financimit bazuar në kategoritë kryesore investive dhe burimet e financimit për periudhën 
e planit 2017-2022 

Nr. Kategoria Buxhetet komunale 
për MM

Donatoret e 
jashtëm 

Donacionet  
buxhetore Totali Në %

i. Vetëdijesimi qytetar 10.000 - - 10.000 2,0%
ii. Investimet në shporta 2.072 - 8.288 10.360 2,1%

iii. Investimet kapitale të ndër-
marrjes publike për MM 32.800 131.200 164.000 328.000 67,2%

iv. Përfundimi i ndërtimit të ga-
razhit - 90.000 30.000 120.000 24,6%

v. Deponia për mbetjet inerte 4.000 8.000 8.000 20.000 4,1%
 Totali 48.872 229.200 210.288 488.360 100%

Përqindja 10% 46,9% 43,1% 100%

Tabela 6: Burimet e financimit për periudhën e planit 2017-2022 

Kategoria 2018 2019 2020 2021 2022 Totali Në %

Buxhetet komunale për MM 10.518 24.818 9.018 2.518 2.000 48.872 10%
Donatorët e jashtëm 47.000 160.200 22.000 - - 229.200 46,9%
Donacionet buxhetore 47.072 132.572 28.572 2.072 - 210.288 43,1%
Totali 104.590 317.590 59.590 4.590 2.000 488.360 100%

Rrjedha e parasë e investimeve të planifikuara për periudhën e planit është përllogaritur bazuar në 
analizën ekonomiko-financiare të burimeve të financimit të aplikueshme në Kosove.

Burimet e financimit të investimeve për periudhën e planit:

•	 Buxhetet komunale për MM në vlerë 48.872 euro (10%)

•	 Donacionet buxhetore në vlerë 229.200 euro (46,1%)

•	 Donatorët e jashtëm në vlerë 210.288 euro (43,1%)



30

Plani i veprimit Monitorimi ShtojcaVlerësimi strategjikPlanifikimi Ngritja e vetëdijes Plani financiarHistoriku

PLANI LOKAL I MENAXHIMIT TË MBETURINAVE 2016-2021

4.	VLERËSIMI STRATEGJIK MJEDISOR

Vlerësimi Strategjik Mjedisor (VSM) është një proces sistematik për vlerësimin e pasojave mjedis-
ore të një politike të propozuar, iniciativave të një plani apo programi me qëllim të sigurimit se ato 
janë përfshirë plotësisht dhe trajtohen në mënyrë të përshtatshme në fazën më të hershme të për-
shtatshme të vendimmarrjes, në të njëjtin nivel me konsideratat ekonomike dhe sociale.3

Qëllimi kryesor i VSM-së është sigurimi i një niveli të lartë të mbrojtjes së mjedisit dhe që t’i kon-
tribuojë promovimit të zhvillimit të qëndrueshëm. VSM-ja synon përmirësimin e planit ose programit, 
duke sugjeruar objektivat apo strategjitë e reja, si dhe duke rishikuar strategjitë e propozuara dhe 
sugjeruar ato që mund të jenë më të mira në drejtim të mbrojtjes së mjedisit si dhe minimizimit dhe 
parandalimit të ndikimeve dhe rreziqeve në mjedis. VSM-ja si proces duhet të fillojë në fazat fillestare 
të procesit të  përgatitjes së planit dhe duhet të zhvillohet paralel me planin si dhe të integrohet 
plotësisht në të. 

Parimet themelore mbi të cilat është e bazuar VSM-ja janë:

•	 Parimi   i zhvillimit të qëndrueshëm, që nënkupton shqyrtimin dhe përfshirjen e aspekteve 
qenësore të mjedisit në përgatitjen dhe aprovimin e planeve dhe programeve të caktuara dhe 
me konfirmimin e kushteve për ruajtjen e të mirave materiale, vlerave të kulturës dhe të natyrës, 
hapësirave, llojllojshmërisë biologjike, llojeve të egra bimore dhe shtazore dhe ekosistemeve 
autoktone, respektivisht të shfrytëzimit racional të resurseve natyrore, duke kontribuar në 
zhvillimin e qëndrueshëm.

•	 Parimi i integritetit, që kërkon zbatimin e politikave të mbrojtjes së mjedisit të cilat realizo-
hen përmes sjelljes së planeve dhe programeve bazuar në përfshirjen e kushteve të mbrojtjes 
së mjedisit, gjegjësisht ruajtjes dhe shfrytëzimit të qëndrueshëm të resurseve natyrore dhe 
llojllojshmërisë biologjike në planet dhe programet ndërsektoriale.

•	 Parimi i kujdesit, që nënkupton se çdo aktivitet duhet të zbatohet në atë mënyrë, që para 
miratimit, të parandalojë apo të zvogëlojë ndikimet negative të planeve dhe programeve të cak-
tuara në mjedis, të sigurojë shfrytëzim racional të resurseve natyrore dhe të zvogëlojë rrezikun 
për shëndetin e njeriut dhe të mirave materiale.

•	 Parimi i hierarkisë dhe koordinimit, që përcakton se vlerësimi i ndikimit të planeve dhe 
programeve kryhet në nivel qendror për planet ose programet që nxirren në nivelin qendror 
dhe lokal dhe se në procedurën e VSM-së të planeve ose programeve, ngritja e shkallës 
së transparencës në vendimmarrje sigurohet në koordinim të ndërsjellë të organeve dhe 
organizatave kompetente në procedurën e dhënies së pëlqimit për VSM, përmes konsultimeve, 
respektivisht njoftimit dhe dhënies së mendimit për ato plane ose programe.

•	 Parimi i informimit publik, i cili zbatohet më qëllim të informimit të publikut për planet ose pro-
gramet  e caktuara dhe për  ndikimin e mundshëm të tyre në mjedis dhe më qëllim të sigurimit 
të transparencës së plotë gjatë procedurës së përgatitjes, nxjerrjes dhe miratimit të planeve ose 
programeve, para marrjes së vendimit, si dhe pas miratimit të planeve ose programeve. Publiku 
patjetër duhet që të ketë qasje në informata të cilat kanë të bëjnë me ato plane ose  programe 
dhe modifikimin e tyre.

3	 Sadler dhe Verheem, 1996

Në Kosovë, VSM-ja është e rregulluar me Ligjin nr. 03/L-230 për Vlerësimin Strategjik Mjedisor, i 
cili përcakton kushtet, formën dhe procedurat për zbatimin e VSM-së. Ky ligj është në përputhje me 
kërkesat e Direktivës së Bashkimit Evropian për Vlerësimin Strategjik Mjedisor (Strategic Environ-
mental Assessment  Directive 2001/42/EC).

Ligji për Vlerësimin Strategjik Mjedisor specifikon që procedura e VSM-së të përbëhet nga:  

•	 Përgatitja e një raporti të VSM-së në lidhje me ndikimet e konsiderueshme të draftit të planit ose 
programit (PP) në rast se ai plan/program pas skanimit sipas kritereve të përcaktuara me ligj ka 
efekt negativ në mjedis;

•	 Konsultimi i organeve relevante dhe publikut të gjerë për draftin e Planit ose Programit dhe 
raportin shoqërues të VSM-së;

•	 Marrja në konsideratë e raportit për VSM-në dhe rezultateve të konsultimit në vendimmarrje;

•	 Komunikimi i rezultateve të VSM-së dhe përfshirja e rezultatit të tij në Planin ose Programin 
përkatës.

Sipas Ligjit Nr. 03/230, konkretisht sipas nenit 3, VSM-ja është e detyrueshme për Planet dhe Pro-
gramet si në vijim:

•	 Planet dhe Programet që janë të përgatitura për planifikim hapësinor, planifikim të qytetit, 
shfrytëzim të tokës, bujqësi, pylltari, peshkatari, gjueti, energji, industri, miniera, komunikacion, 
menaxhim të mbeturinave, menaxhim të ujërave, telekomunikacion, turizëm, dhe që të për-
bëjnë kornizën për projektet e ardhshme të zhvillimit të cilat i nënshtrohen VNM-së sipas Ligjit 
për VNM;

Në anën tjetër, duke parë objektivat që ky plan synon t’i arrijë, mund të vihet në përfundimin që të mos 
përgatitet raport të VSM-së për Planin Lokal të Menaxhimit të Mbeturinave (PLMM) në komunën e 
Kllokotit-Vërbocit dhe kjo është në përputhje me nenin e lartpërmendur. Pika 2 e këtij neni potencon 
se “... VSM është i detyrueshëm për planet nga fusha e ... menaxhimit të mbeturinave...”; por, 
pjesa e dytë të po këtij paragrafi vazhdon “... të cilat japin kornizën për zhvillimin e ardhshëm 
të projekteve të cilat i nënshtrohen vlerësimit të ndikimit në mjedis për përputhje me ligjin...”

Ndërsa neni 5 thotë:
Neni 5 Përcaktimi i nevojës për VSM, 

1. Autoriteti përgjegjës duhet që të përcaktoj nga hulumtimi i secilit rast veç e veç, mbështetur në 
kriteret e Shtojcës 1, për planet ose programet referuar në nenin 3, paragrafi 3. dhe 4. i këtij 
ligji, se a kanë ndikim të theksuar në mjedis në mënyrë që ti nënshtrohen VSM.

Grupi punues për përgatitjen e PLMM, duke ju referuar provizionit të lartpërmendur, ka shqyrtuar 
PLMM duke e krahasuar me kriteret e shtojcës 1 të ligjit për VSM, dhe nga ku gjithashtu është 
konstatuar se PLMM  nuk pritet të ketë ndikime të mëdha në mjedis, dhe si i tillë nuk i nënshtrohet 
procedurës së VSM-së.

Plani Lokal i Menaxhimit të Mbeturinave përfshin:

•	 Blerjen e pajisjeve për menaxhimin e mbeturinave

•	 Mjetet e transportit /garazhi

•	 Ndërgjegjësimin e publikut

•	 Ndarjen e mbeturinave

Plani Lokal i Menaxhimit të Mbeturinave nuk përfshin:

•	 Projekte dhe intervenime të mëdha inxhinierike të cilat ndikojnë në mjedis

•	 Ndërtimin e deponive

•	 Ndërtimin e infrastrukturës përcjellëse, siç janë stacionet për transferim të mbeturinave apo 
impiantet për trajtim të mbeturinave

•	 Projekte të tjera, për të cilat sipas ligjit do të kërkohej vlerësimi i ndikimit në mjedis;

ANALIZA KRAHASUESE SIPAS KRITEREVE TË SHTOJCËS 1 TË LIGJIT Nr. 03/L-230 PËR 
VSM, SI DHE AKTIVITETEVE TË PM TË KOMUNËS SË KLLOKOTIT-VËRBOCIT
Kriteret e vlerësimit sipas shtojcës 1 të 
Ligjit për VSM

Efektet e Planit Lokal të Menaxhimit të Mbeturinave 
(PLMM) të Komunës së Kllokotit-Vërbocit

1. Karakteristikat e planeve dhe të programeve, duke pasur parasysh në veçanti 
1.1. shkallën në të cilën një plan ose pro-
gram përcakton kuadrin e projekteve dhe 
të aktiviteteve të tjera, ose lidhja e tyre me 
vendndodhjen, natyrën, madhësinë dhe 
kushtet operuese ose me burimet e përcak-
tuara,

PLMM nuk parasheh zhvillimin e projekteve (infrastrukture, 
objekte përcjellëse në trajtim të mbeturinave) të cilat do t’i 
nënshtroheshin procedurës sipas Ligjit për VNM. Objektivi 
kryesor do të jetë mbulimi sa më i madh i territorit komunal 
me shërbimin për grumbullimin e mbeturinave.

1.2. shkallën në të cilën plani ose programi 
influencon plane dhe programe të përfshira 
dhe ato në hierarki,

Ky plan është në përputhshmëri me Planin Zhvillimor Komu-
nal të cilit po ashtu i është bërë VSM-ja, dhe nuk influencon 
planet tjera ekzistuese, qoftë ato komunale apo kombëtare.

1.3. lidhjen e planit ose programit për integ-
rimin e konsideratave mjedisore në veçanti 
në lidhje me promovimin e një zhvillimi të 
qëndrueshëm, 

Në përgjithësi, plani është në harmoni me parimet e zhvillimit 
të qëndrueshëm, duke propozuar masa për mbulim sa më të 
gjerë të klientëve, duke rritur kualitetin e shërbimit por edhe 
duke promovuar ndarjen e mbeturinave në burim.

1.4. probleme mjedisore që lidhen me planin 
ose programin,

Në objektivat e paraparë në kuadër të Planit Lokal për Me-
naxhimin e Mbeturinave për Komunën e Kllokotit-Vërbocit 
nuk është hasur në probleme të mundshme mjedisore që do 
mund të paraqiteshin si pasojë e realizimit të objektivave të 
cekur më lart.

1.5. përputhshmërinë e një plani ose pro-
grami për zbatimin e legjislacionit të Komu-
nitetit mbi mjedisin (p.sh. planet dhe pro-
gramet e lidhura me menaxhimin e mbetjeve 
dhe mbrojtjen e ujit). 

Duhet thënë se plani si plan kërkohet sipas legjislacione-
ve qoftë mjedisore apo ato të vetëqeverisjes lokale, dhe 
se si synim ka promovimin e zhvillimit të qëndrueshëm, 
përmirësimin e kualitetit të jetës dhe mjedisit etj. 
Ndër të tjera, vlen të ceket se ky plan dhe të gjithë objektivat 
e përfshirë në këtë plan janë në harmoni të plotë me Planin 
Zhvillimor Komunal, i cili ka kaluar nëpër procesin e VSM-së.

2. Karakteristika të efekteve dhe të zonave që ka të ngjarë të ndikohen, duke pasur  
    parasysh, në veçanti; 

2.1. probabilitetin, kohëzgjatjen, frekuencën 
dhe natyrën e efekteve, 

PLMM përfshin periudhë 5-vjeçare (2017-2022). Gjatë këtyre 
viteve pritet të ketë rritje të efekteve të cilat do të jenë pozi-
tive. (shih pikën 1.3)

2.2. natyrën kumulative të efekteve, 

Plani nuk parasheh efekte të cilat në kontekstin kumula-
tiv do të rezultonin me pasoja mjedisore. Përkundrazi, me 
rritjen e mbulueshmërisë së mbledhjes së mbeturinave do 
të ketë reduktim të hedhjeve të pakontrolluara (ilegale) të 
mbeturinave, gjë që kontribuon direkt në ngritjen e kualitetit 
mjedisor në komunë. 

2.3. natyrën ndërkufitare të efekteve, 
2.4. rrezikun e shëndetit të njeriut mbi mje-
dis (p.sh. si shkak i aksidenteve),

Nuk do të ketë efekte negative ndërkufitare. Plani Lokal i Me-
naxhimit të Mbeturinave është i karakterit lokal. Priten efekte 
pozitive, që do të jenë direkte. 

2.5. shkallën dhe shtrirjen hapësinore të 
efekteve (zona gjeografike dhe madhësia e 
popullsisë që mund të preken), 

Efektet pozitive mjedisore të këtij plani, deri në fund të vitit 
2021, do të prekin 100% të territorit, dhe 5.050 banorë të Ko-
munës së Kllokotit-Vërbocit.

2.6. vlerën dhe cenueshmerinë e zonës që 
ka të ngjarë të ndikohet si rezultat i: 

2.6.1. karakteristikave të veçanta natyrore 
ose trashëgimisë kulturore, 

Duke qenë se PLMM nuk parasheh ndërhyrje fizike, ndërtim 
të objekteve, infrastrukturës, prerje të pyjeve, zënie tokash, 
gërmime etj., nuk do të ketë dëmtim/degradim të zonave 
natyrore apo trashëgimisë kulturore. 

2.6.2. standardeve mjedisore të tepërta dhe 
vlerave kufizuese, 

PLMM nuk parasheh projekte të cilat do të rezultonin me 
emetime qoftë në ajër qoftë në ujë, e të cilat do të ishin sub-
jekt i shqyrtimit në kontekstin e tejkalimit të standardeve apo 
vlerave kufitare.

2.6.3. përdorimit intensiv të tokës. 
PLMM nuk parasheh zënie apo përdorim të tokave, të 
gjitha veprimet sipas objektivave do të bëhen në gjendjen 
ekzistuese.

2.7. efektet mbi zonat ose sipërfaqet që 
kanë një status të njohur kombëtar, në nivel 
të Komunitetit ose ndërkombëtar mbrojtës.

Komuna e Kllokotit-Vërbocit shtrihet në juglindje të Kosovës. 
Kufizohet vetëm me Komunën e Vitisë. Territori i Komunës 
së Kllokotit-Vërbocit është kryesisht territor rural dhe pyjor, 
kurse PLMM pritet të ketë vetëm efekt pozitiv.

5.	NGRITJA E VETËDIJES NË PUBLIK

Të gjithë palët e interesit duhen t’i kenë të qartë objektivat e PLMM. Ndërgjegjësimi krijohet duke 
krijuar një identitet të fortë të planit dhe duke e komunikuar këtë me konsistencë dhe njëtrajtësisht.
Përkrahja nga sektori publik është esenciale për komunitetin në mënyrë që të identifikojë se pse 
është i rëndësishme ndryshimi i sjelljes ndaj menaxhimit të mbeturinave dhe në këtë mënyrë të 
pranojë nevojën për deponim të mbeturinave ashtu siç duhet të jetë, pra, ta pranojë se edhe vetë 
komuniteti është pjesë e zinxhirit në menaxhimin e mbeturinave komunale.
Pjesa e mëposhtme shpjegon ndërgjegjësimin publik për implementimin e PLMM për Komunën e 
Kllokotit-Vërbocit.

5.1.	 Ndërgjegjësimi publik dhe strategjia për informim

Strategjia për ndërgjegjësim do të jetë një strategji në vete, pasi do të mundësojë implementimin e 
PLMM me kyçjen e sa më shumë akterëve. Është e rëndësishme që kjo strategji të jetë në harmoni 
edhe me politikat vendore, si të tilla do të ishin 4 pika:

•	 Caqet – objektivat kryesore/caqet sipas legjislacionit në fuqi

•	 Çështjet kryesore – fokusimi në çështjet lokale kryesore

•	 Strategjia dhe implementimi – mesazhe të orientuara për publikun e gjerë, mënyrat e komuni-
kimit dhe teknikat për t’i arritur këta objektiva

•	 Përçimi i mesazheve – kjo do të përfshinte zhvillimin e mesazheve kyçe, ngritjen e vetëdijes dhe 
edukimin e palëve të përfshira.

Kampanja e vetëdijesimit publik do të krijojë bazament duke pasur parasysh objektivat e planit që 
duhet të arrihen, e që si shembull mund të përfshinte:

a. shpjegimin e vijave të reja dhe esencës së mbuluesmërisë së territorit me shërbimin e 
menaxhimit të mbeturinave

b. rritjen e pjesëmarrjes së publikut në aktivitetet e riciklimit, por edhe siç është cekur në doku-
ment, të fillohet iniciativa për ndarjen e mbeturinave në burim.

c. përmirësimin e mëtutjeshëm të infrastrukturës së menaxhimit të mbeturinave.

Caqet
Konteksti për këtë strategji komunikimi do të vendoset në një numër të niveleve të ndërlid-
hura, e të cilat janë:

•	 Politikat e BE-së
Siç dihet, politikat e BE-së për menaxhimin e mbeturinave japin caqe të caktuara se ku duhet të arrijë 
çdo shtet që synon anëtarësimin dhe të cilat duhet përmbushur.
Ndër tjera, këto përfshijnë direktivat e deponive, direktivat e menaxhimit të mbeturinave, masat të 
cilat duhen të ndërmerren nga niveli lokal në menaxhimin e mbeturinave etj. Këto caqe të renditura 
në direktiva janë shpeshherë sfiduese dhe kërkojnë ndryshim të qasjes, së deritanishme, kërkohet 
pjesëmarrje më e shpeshtë dhe më interaktive e publikut.

•	 Politikat kombëtare e menaxhimit të mbeturinave
Në Kosovë ekziston Ligji për menaxhimin e mbeturinave, si dhe Strategjia dhe Plani i Republikës së 
Kosovës për  Menaxhimin e Mbeturinave, të cilat si dokumente mund të shërbejnë si udhëzues të 
mirë dhe të ndihmojnë edhe më tutje komunat në implementimin e PLMM. 

Për arritjen e këtyre caqeve kërkohet një bashkëpunim sa më aktiv i akterëve nga i gjithë regjioni. Të 
gjithë akterët duhet të jenë në gjendje të identifikojnë se pse duhet të ndodhë ky ndryshim i qasjes 
së deritanishme në aspektin e menaxhimit të mbeturinave.

Disa nga propozimet për qasje sa më të drejtpërdrejtë në publik dhe për përçimin e mesazhit mund 
të jenë këto:

•	 Edukimi mjedisor në shkollat e komunës përmes krijimit të klubeve mjedisore në shkolla

•	 Organizimi i vizitave studimore në deponi të mbeturinave për të parë nga afër menaxhimin e 
tyre dhe rëndësinë e reduktimit të mbeturinave karshi zënies së hapësirave të gjelbra 

•	 Aktivitet e përbashkëta mes komunës dhe institucioneve shkollore për pastrimin e mbeturinave 
në hapësira publike

•	 Gara mes shkollave në pikturë, me tematikë mbeturinat

•	 Gara mes shkollave për të ndërtuar/dizajnuar prej mbeturinave të ricikluara

•	 Mirënjohje për kompanitë private për arritjet dhe kontributet e tyre në përmirësimin e menaxhimit 
të mbeturinave në komunë

•	 Kompostimi në shtëpi (mundësia e përfitimit të komposterëve përmes granteve)

•	 Promovimi i riciklimit në shkolla

•	 Organizim vjetor i ndonjë ngjarjeje, koncert/gjysmëmaratonë kundër mbeturinave.

Nëse zbatohen, të gjitha këto propozime do të kontribuonin në ngritjen e vetëdijes qytetare, duke 
filluar nga nxënësit e shkollave fillore dhe duke u transmetuar në shtëpitë e tyre. Kjo strategji e 
vetëdijesimit publik normalisht që është në harmoni me PLMM-në e përgatitur dhe po ashtu do të 
ndihmojë në:

•	 zvogëlimin e sasisë së mbeturinave që prodhohen

•	 ngritjen e vetëdijes për ndarjen e mbeturinave në burim

Çështjet kyçe
Do të ketë dy fushata kryesore qendrore në strategjinë fillestare të informimit publik dhe të vetëdijes 
për Komunën e Kllokotit-Vërbocit dhe ato janë:

Detyra është urgjente - Fushata do të përcaktojë shkallën e detyrës në nivel lokal dhe do të bëjë 
lidhjen mes saj dhe nevojës për të gjithë për të marrë pjesë në iniciativat lokale të organizuara në 
Komunën e Kllokotit-Vërbocit.

Komuna është e gatshme - Fushata do të ilustrojë në mënyrë të qartë se autoritetet në komunë 
janë të gatshme për të përmbushur këtë sfidë. 
Me shprehje si p.sh. “Kjo është ajo që ju duhet/mund të bëni” - mesazhe të qarta dhe të thjeshta 
do t’i transmetohen palëve të interesuara (ekonomive familjare, shkollave, biznesit dhe bujqësisë, 
udhëheqësve të komunitetit, etj.) në lidhje me detyrat e thjeshta ditore që ata mund t’i kryejnë për 
të ndihmuar në arritjen e objektivave. Kjo do të përfshinte mesazhe të qarta për parandalimin dhe 
minimizimin e mbetjeve të cilat do të lidheshin me ngjarjen “Gara në vrap/koncerti kundër mbe-
turinave”

Strategjia dhe zbatimi
Strategjia do të përfshijë një numër të elementeve të ndërlidhura, disa të përkohshme dhe disa
të përhershme. Aspektet e përkohshme do të jenë të lidhura kryesisht për rritjen e ndërgjegjësimit 
kurse ato të përhershme me aspektet e arsimit.

Bartja e mesazheve
Fushata kryesore do të përfshijë katër faza të gjera:

•	 Zhvillimi - Identifikimi i mesazheve dhe imazheve kryesore dhe zhvillimi i komunikimit (mjetet 
dhe materialet). Një qasje fleksibile është thelbësore gjatë zbatimit të fushatës së komunikimit 
dhe arsimit pasi që situata në terren mund të ndryshojë sipas çështjeve që lindin.

•	 Ndërgjegjësimi - duhet të jetë i profilit të lartë me ndikim të gjerë, në mënyrë që t’i përfshijë dhe 
t’i entuziazmojë për të vepruar edhe akterët më të lartë. 

•	 Arsimi - një program i lartpërmendur që përsëritet vazhdimisht për ta mbajtur çështjen e mbe-
turinave në mendjet e njerëzve dhe në të njëjtën kohë të ofrojë këshilla dhe informacion se çka 
apo si duhet vepruar për të marrë pjesë; një informim i vazhdueshëm do të ndihmojë në ruajtjen 
e niveleve të ndërgjegjësimit.

•	 Vlerësimi – përderisa zbatohet, plani duhet që njëkohësisht edhe të matet në mënyrë që të 
identifikohet se ku mund të rishfaqen masazhet e nevojshme dhe gjithashtu se ku suksesi mund 
të jetë vërejtur, të regjistrohet për të ndihmuar në ruajtjen e motivimit.

6.	PLANI I VEPRIMIT

6.1.	 Qartësimi i përgjegjësive të qytetarëve, bizneseve dhe 
qeverisjes lokale

Komuna e Kllokotit-Vërbocit në radhë të parë si përgjegjëse kryesore për menaxhimin dhe 
mbarëvajtjen e sistemit të mbeturinave në kufijtë e saj administrativ, në anën tjetër banorët dhe bi-
zneset afariste po ashtu duke marrë rol aktiv, ashtu siç u cek më sipër në kapitullin e “Vetëdijesimit”, 
duhet që së bashku të ndërtojnë një sistem të duhur të MM, duke marrë përgjegjësitë secili veç e 
veç dhe së bashku:

Banorët
Banorët janë të obliguar ta paguajnë taksën brenda afateve të caktuara nga Komuna e Kllokotit-Vër-
bocit.  

Respektimi i rregullave të shkarkimit 
Një nga hallkat kryesore të funksionimit të mirëfilltë të Planit Lokal të Menaxhimit të Mbeturinave 
është që edhe banori para së gjithash t’i respektojë dhe përfillë mënyrat e shkarkimit, të caktuara 
nga komuna. Banorët të cilët jetojnë në ato pjesë të qytetit ku bëhet grumbullimi i veçantë i kartonëve 
dhe metaleve duhet t’i ndajnë gjërat e riciklueshme ashtu si duhet dhe konform udhëzimeve të dhë-
na nga komuna. 

Bashkëpunimi aktiv në plan 
Banorët bashkëpunojnë aktivisht në lidhje me masat e ndërmarra nga qeveria për implementimin e 
Planit Lokal të Menaxhimit të Mbeturinave. Në të shumtën e rasteve, komuna e bën maksimiumin 
për ta mbajtur nën kontroll ndotjen nga mbeturinat, por është e pamundur që të arrihet kjo në të 
shumtën e rasteve, andaj nga qytetarët kërkohet që të sigurohen që vendet që i rrethojnë janë të 
pastra, pra të përfshihen vetë në pastrimin e hapësirave që i rrethojnë.

Bizneset	
Parimi “ndotësi paguan” 
Bizneset paguajnë brenda afateve të caktuara nga komuna.  
Bizneset të shkallës së lartë duhet që individualisht të bëjnë kontraktimin për shërbimin e grumbul-
limit dhe transportimit me ofruesin e shërbimeve, të licencuar nga Ministria e Mjedisit dhe Planifikimit 
Hapësinor. 

Prandaj, bizneset e shkallës së lartë, duke kontraktuar shërbimin e grumbullimit të mbeturinave, 
në baza vjetore duhet të raportojnë në komunë për sasinë e shkarkuar të mbeturinave. Kjo do t’i 
mundësojë komunës që të mbajë evidencën e llojit dhe sasisë së mbeturinave të krijuara nga bizne-
set e mëdha në komunë dhe të evidentojë dhe identifikojë nëse për çfarëdo arsye mbeturinat e tyre 
janë hedhur diku tjetër, p.sh. ne deponi ilegale.
Duke u thirrur në parimin “Ndotësi paguan”, komuna pastaj me këto fakte të evidentuara do të ketë 
më të lehtë ta gjobisë ndotësin.

Në anën tjetër, komuna nuk duhet ta ketë rolin e “kujdestarit”, por me anë të iniciativave të ndryshme 
duhet që edhe bizneset t’i përfshijë në zinxhirin e menaxhimit të mbeturinave, e po ashtu edhe bi-

zneset do të duhen të marrin pjesë aktivisht në aktivitetet për reduktim, riciklim dhe ripërdorim, duke 
qenë bartëse apo mbështetëse të aktiviteteve specifike.	

Qeverisja lokale
Shkarkimi i duhur i mbeturinave 
Komuna bën përpjekje për të krijuar një shërbim grumbullimi dhe transportimi të shëndoshë, duke 
marrë parasysh efikasitetin, mjedisin dhe higjienën. Komuna përpiqet t’i minimizojë mbeturinat 
përmes aktiviteteve të 3R, bashkë me banorët dhe bizneset, sipas aktiviteteve të paraqitura edhe në 
kapitullin “Vetëdijesimi”.

Zbatimi
DShP është përgjegjëse për zbatimin e planit. Komuna, sipas Ligjit për Mbeturina, do të përditësojë 
Rregulloren për Menaxhim të Mbeturinave, në të cilën, pasi që ka marrë përsipër inkasimin e tarifës 
për mbeturina, duhet po ashtu t’i rishikojë edhe tarifat dhe për fund mund të parasheh edhe mekaniz-
ma për të përmirësuar inkasimin, duke përfshirë kushtëzimin e ofrimit të shërbimeve të caktuara 
komunale me pagesën e taksës për mbeturina.
DShP raporton lidhur me zbatimin e këtij PLMM në Kuvend Komunal çdo vit, në bazë të Planit Vjetor 
të Kuvendit Komunal. DShP po ashtu raporton tek Komiteti për Shërbime publike së paku një herë 
në vit, ose me kërkesë të Komitetit.

Po ashtu, Drejtoria e Inspeksionit, në bashkëpunim me agjencitë e zbatimit të ligjit, do të 
marrë masa për të zbatuar dispozitat e Udhëzimit Administrativ për gjoba mandatore  si dhe 
legjislacionin tjetër përkatës për parandalimin dhe ndëshkimin e shkeljeve që kanë të bëjnë 
kryesisht me hedhjen ilegale të mbeturinave.

6.2.	 Përmbledhje e planit për zbatim 2016-2021

Nr. Masat Qëllimi i investimit Veprimet, agjen-
cia udhëheqëse

Periudha  
kohore  

(tremujor-TM)
2017 2018 2019 2020 2021

1 O1 M1 Përfundimi i PLMM Grupi Punues/
DEMOS TM 1 2017

2 O1 M2 Diskutimi publik Grupi punues/
DEMOS TM 1 2017

3 O1 M3 Aprovimi në Asamblenë Komunale Grupi punues TM 1 2017

4 O1 M4 Rishikimi i PLMM Grupi punues TM 2 2019

5 O2 M1

Komuna të përgatisë rregulloren e 
brendshme të funksionimit për ndër-
marrjen e cila merret me pastrim/
gjelbërimit sipas zonave, ne mënyrë 
të veçantë për shërbimin e pastrimit, 
ku do të përcaktohen detyrat dhe të 
drejtat e personelit

Komuna TM 2 2017     

6 O2 M2 Formimi dhe fuqizimi i sektorit për 
menaxhimin e mbeturinave Komuna TM 3 2017     

7 O2 M3 

Përmirësimi i shërbimit të grumbullim-
it nga njësia në periudhën transitore. 
Ofrimi i shërbimit të grumbullimit të 
mbeturinave nga operatorët privatë 
ose themelimit të ndërmarrjes publike 
në bashkëpunim me Komunën e 
Vitisë

Komuna/opera-
torët MM/sektori 
privat/OJQ-të/
banorët

2017-2021     

8 O3 M1
Reduktimi i deponive ilegale  dhe 
shndërrimi i një pjese të tyre në hapë-
sira të përshtatshme për banorë

Komuna/opera-
torët MM/sektori 
privat/OJQ-të/
banorët

2017-2021     

9 O3 M2 Përcaktimi i tarifës Komuna 2017    

10 O3 M3 Rritja e inkasimit për grumbullimin e 
mbeturinave Komuna 2017-2021

11 O3 M4
Krijimin e bazës së të dhënave qen-
drore dhe informacionit mbi gjendjen 
e menaxhimit të mbeturinave

Komuna 2016-2017     

12 O4 M1
Të sigurojë blerjen e makinerisë se 
nevojshme për mbledhjen e mbeturi-
nave

Komuna/kompa-
nia MM 2017-2018     

13 O4 M2 Mjetet e transportit/garazhi Kompania MM 2017     

15 O4 M3 Ndërgjegjësimi i publikut

Komuna/opera-
torët MM/sektori 
privat/OJQ-të/
banorët/sistemi 
arsimor komunal

2017-2021     

16 O4 M4 Fillimi i ndarjes së mbeturinave dhe 
riciklimi, pilot-projektet

Komuna/kompa-
nia MM 2018-2021     

17 O4 M5
Përcaktimi i lokacionit dhe marrja e 
aprovimeve për Deponinë e Mbetjeve 
Ndërtimore

Komuna TM 2 2017

18 O4 M6 Aktivizimi i deponisë për Mbetje 
Ndërtimore Komuna TM 3,4 2017

7.	MONITORIMI DHE RISHIKIMI

Në kuadër të funksionit si ‘klient’, Komuna e Kllokotit-Vërbocit duhet të sigurohet që shërbimet of-
rohen sipas standardeve të kërkuara, që ato përmbushin pritshmërinë e banorëve dhe se janë në 
përputhje me parimet mjedisore. Zbatimi i funksionit të kontrollit do të kërkojë monitorim dhe kontroll 
të cilësisë dhe sasisë së shërbimeve, kontratave apo marrëveshjeve të tjera si dhe do të garantojë 
përmbushjen e standardeve dhe kushteve nga ana e operatorit të shërbimeve si dhe masave që 
janë paraparë në këtë plan. Nga ana tjetër, monitorimi i shërbimeve dhe aktiviteteve të tjera të mbe-
turinave do t’i mundësojë Komunës së Kllokotit-Vërbocit t’i njohë shpenzimet, burimet njerëzore dhe 
përdorshmërinë e pajisjeve, të përshtatë dhe përmirësojë sistemin sipas nevojave të vërteta dhe 
të arrijë një përparim të vazhdueshëm (për sa i përket cilësisë dhe efikasitetit), si dhe t’i planifikojë 
pajisjet e nevojshme për organizmin e shërbimeve dhe aktiviteteve të mbeturinave në të ardhmen.
Është e rëndësishme të monitorohet progresi dhe efektiviteti i masave që janë marrë.

Monitorimi i zbatimit mund të konsiderohet si përfshirje e katër elementeve:

•	 Efikasiteti i zbatimit – monitorimi i performancës

•	 Efektiviteti i këtyre veprimeve – monitorimi i përputhshmërisë

•	 Identifikimi i nevojave të reja – reagimi ndaj ndryshimit

•	 Rishikimi i planit të veprimit

Vetëm duke i analizuar elementet e mësipërme do të jetë e mundur të gjendet rruga e duhur.
Qeveritë lokale për zbatimin e Planit Lokal të Menaxhimit të Mbeturinave duhet të mbështeten si nga 
autoritetet rajonale, ashtu edhe nga institucionet qendrore, duke përfshirë këtu Ministrinë e Mjedisit 
dhe Planifikimit Hapësinor, Ministrinë e Zhvillimit Ekonomik, Agjencinë e Mbrojtjes së Mjedisit, Ag-
jencinë e Pyjeve si dhe nga organizatat e ndryshme joqeveritare.

Koordinatori i përgjithshëm për zbatimin e PLMM do të jetë DShP - Sektori për Menaxhimin e Mbe-
turinave (SMM) - i cili aktualisht nuk ekziston, por rekomandohet fuqishëm që të krijohet sa më parë 
që të jetë e mundur. Në të njëjtën kohë, Sektori për Menaxhimin e Mbeturinave do të jetë autoriteti 
kryesor që do t’i monitorojë rezultatet e zbatimit të këtij PLMM që lidhet vetëm me menaxhimin e 
mbeturinave në Komunën e Kllokotit-Vërbocit.

Një ekip (Grupi Punues për Mjedis-GPM4), si pjesë e stafit të Sektorit për Menaxhimin e Mbeturinave, 
do të ketë si përgjegjësi monitorimin e procesit. GPM e cila funksionon në kuadër të Drejtorisë së 
Inspeksionit do të fillojë të punojë menjëherë edhe tek Drejtoria e Shërbimeve Publike sapo të fillojë 
zbatimi i këtij PLMM. Njerëzit e ngarkuar me këtë detyrë duhet të kenë autoritet zyrtar dhe njohuri për 
fushën, për të realizuar funksionet e monitorimit. Gjithashtu, duhet të ketë një numër të mjaftueshëm 
njerëzish për të siguruar që janë matur të gjithë treguesit e monitorimit, që janë përpunuar të dhënat 
dhe që në fund janë arritur konkluzionet. 

4	 Grupi Punues për Mjedis do të themelohet nga Kryetari i Komunës, ku përfshihen drejtoritë relevante.

Një nga detyrat më të rëndësishme të Sektorit për Menaxhimin e Mbeturinave do të jetë hartimi i 
Planit të Monitorimit, i cili duhet të jetë në përputhje me treguesit që vijojnë:

1. Cilët tregues do të monitorohen?

2. Si do të monitorohen këta tregues?

3. Kur dhe sa shpesh do të monitorohen këta tregues?

4. Kush është personi përgjegjës për monitorimin e treguesve specifikë?

5. Kush personi përgjegjës për analizimin e të dhënave?

6. Kur do të fillojë monitorimi i këtyre treguesve specifikë?

7. Cilat janë të dhënat bazë (fillestare) për secilin nga treguesit që do monitorohen?

8. Sa do të jetë kostoja e monitorimit?

Monitorimi do të ndërmerret duke përdorur një gamë treguesish. Një grup kryesor që përmban llojet 
e treguesve që vijojnë do të raportohet vazhdimisht:

•	 Treguesit e Performancës së Infrastrukturës Mjedisore

•	 Treguesit financiarë

•	 Treguesit administrativë (nr. i rregulloreve, gjobave, raportet etj.)

Me qëllim lehtësimin e procesit të monitorimit që lidhet me këtë PLMM, janë dhënë në tabelën e 
mëposhtme treguesit e qartë që duhen marrë në konsideratë për matjet, siç janë:

treguesit e suksesit, rezultatet që synohen të arrihen, autoriteti përgjegjës dhe ndikimi i parashikuar

7.1.	 Përcaktimi i treguesve të performancës dhe burimet e verifikimit

Objektivat Aktivitetet Autoritetet  
përgjegjëse

Treguesit e  
suksesit Ndikimi/efektet

1. Planifikimi i
menaxhimit të
mbeturinave

Dërgimi i PLMM në Asamblenë 
Komunale për miratim;
Rishikimi dhe përditësimi i PLMM 
në përputhje me Planin Operativ të 
përditësuar, përfshirë edhe Planin 
e Monitorimit

Komuna e Klloko-
tit-Vërbocit; Drejto-
ria e Shërbimeve 
Publike;
Sektori i Menaxhimit 
të Mbeturinave

Aprovimi i PLMM 
nga Kuvendi.

Hyrja në fuqi dhe
zbatimi i PLMM;

Përmirësim i
shërbimeve të MM 
dhe
mjedis më i pastër.

2.Rritja e 
përqindjes së 
inkasmit nga 
grumbullimi i 
mbeturinave 

Identifikimi i amvisërive që nuk e 
paguajnë tarifën e mbeturinave 
fare dhe i amvisërive që nuk e 
paguajnë këtë tarifë rregullisht dhe 
bërja e tyre publike;
Vendosja e gjobave dhe masave 
detyruese amvisërive që nuk e 
paguajnë tarifën e mbeturinave 
dhe ngritja e ndërgjegjësimit të 
amvisërive që nuk i paguajnë mbe-
turinat.

Sektori i Menaxhimit 
të Mbeturinave;
Banorët;
OJQ-të;
Drejtoria e Inspek-
toriatit dhe Grupi 
Punues për Mjedis.

Numri i lajmëri-
meve publike;
Numri i gjobave 
të vëna për
amvisëritë që nuk 
paguajnë tarifat.

Transparencë e rritur;
Rritje e të ardhurave 
nga tarifa e MM dhe 
rritje e ndërgjegjësimit 
të qytetarëve.

3. Krijimi i një 
Sektorit të 
veçantë për 
Menaxhim të 
Mbeturinave
në Komunën e 
Kllokotit-Vër-
bocit

Krijimi i Sektorit të MM në struk-
turën organizative
të Komunës së Kllokotit-Vërbocit 
dhe pajisja e zyrave të drejtorisë 
me stafin përkatës (të paktën 3 
punonjës duhet të punësohen).

Drejtoria e Shërbi-
meve Publike.

Sektorit i Menax-
himit të Mbeturi-
nave prezent në
organogramin e 
Komunës së
Kllokotit-Vërbocit 
dhe plotësisht 
funksional dhe 
numri i stafit.

Përditësim i të 
dhënave
të besueshme.
Shërbime më të mira 
të MM;
Më shumë gjasa për
të tërhequr investime
përkatëse.

4. Përfshirja e
Bizneseve të
Riciklimit

Bizneset e riciklimit bëjnë reklamë 
në mediat e shkruara ose elektron-
ike. (Reklamat duhet të përqendro-
hen tek përfitimet që sjell riciklimi 
në mjedis dhe shoqëri);
Nënshkrimi i Memorandumit të 
Mirëkuptimit midis bizneseve 
të riciklimit dhe komunës/insti-
tucioneve qendrore për ndarjen 
e mbetjeve në burim në të gjitha 
zyrat e administratës publike.

Bizneset e riciklimit.
Bizneset e riciklimit;
Komuna e Kllokotit 
-Vërbocit;
Institucionet  
qendrore.

Numri i reklam-
ave të bëra;
Numri i publikime 
në media;
Numri i Memo-
randumeve të
Mirëkuptimit të 
firmosura.

Rritje e ndërgjegjë-
simit të publikut për 
riciklim;
Rritje e sasisë së 
materialeve të 
riciklueshme;
Ulje e sasisë së mbe-
turinave që shkojnë në 
deponi;
Rritje e punësimit në 
industrinë e riciklimit.

5. Krijimi i 
ndërmarrjes 
së përbashkët 
komunale

Koordinimi i hapave me komunën 
e Vitisë për themelimin e kësaj 
ndërmarrjeje.

Kuvendi Komunal 
Kllokot-Vërboc;
Kuvendi Komunal 
Viti.

Themelimi i ndër-
marrjes.

Shërbim gjithëpërf-
shirës dhe cilësor në 
të gjithë territorin e dy 
komunave partnere.

6.Vetëdijësimi 
publik

Mbajtja e aktiviteteve sipas listës 
në kapitullin e “Vetëdijesimit 
publik”.

Komuna e Klloko-
tit-Vërbocit; klubet 
mjedisore në shkol-
la; bizneset dhe 
banorët.

Numri i ak-
tiviteteve të 
organizuara.

Ndërgjegjësim publik; 
krijim i shprehisë për 
menaxhim sa më të 
mirë të mbeturinave; 
Ndihmesë në imple-
mentimin e PLMM;
Qytet më i pastër.

Shtojca I: Mostra e raportimit të DShP

Komuna Kllokot
Drejtoria e Shërbimeve Publike

Raport lidhur me zbatimin e Planit Lokal për Menaxhim e Mbeturinave

Ky raport vjetor bazohet në të dhëna nga Plani Lokal për Menaxhimin e Mbeturinave 2017-2022 si 
dhe nga të dhënat në terren.

Raporti shërben për informimin rreth përmbushjes së caqeve sipas planit të lartpërmendur dhe har-
tohet nga Drejtoria e Shërbimeve Publike.

Sipas planit, gjatë vitit 2017 janë paraparë që të ndërmerren veprimet e mëposhtme:
1)	 xxx

Është paraparë xxx. Komuna ka ndërmarrë xxx
2)	 xxx

Është paraparë xxx. Komuna ka ndërmarrë xxx
3)	 xxx

Është paraparë xxx. Komuna ka ndërmarrë xxx

Po ashtu, gjatë vitit të kaluar është bërë xxx.
(Informata shtesë – disa në bashkëpunim me Drejtorinë e Inspeksionit): 

Në bashkëpunim me drejtorinë e Inspeksionit dhe me agjencitë e zbatimit te ligjit janë marrë masa 
për t’i zbatuar dispozitat e Udhëzimit Administrativ për gjoba mandatore si dhe legjislacionin tjetër 
përkatës për parandalimin dhe ndëshkimin e shkeljeve që kanë të bëjnë kryesisht me hedhjen ile-
gale të mbeturinave.

Gjatë vitit të kaluar kemi bërë veprimet e mëposhtme për të siguruar një implementim sa më të mirë 
të planit.

•	 numri i inspektimeve, 

•	 numri i gjobave,

•	 kënaqshmëria e qytetarëve (nëse është bërë ndonjë anketim), 

•	 numri i ankesave të qytetarëve (nëse ka të dhëna), etj. Nëse ka të dhëna për dy vite, do të ishte 
i mundur krahasimi i tyre

Tabela e indikatorëve matës për sektorin e menaxhimit të mbeturinave në komunë;

Fusha Objektivi Treguesi Baza Synimi

Mbledhja e mbeturinave
Mbledhja dhe menaxhimi 
i mbeturinave për të gjithë 
banorët e komunës

% e mbeturinave të 
mbledhura

% e mbulueshmërisë

% e klientëve të rinj të 
futur në sistem

Faturimi dhe arkëtimi Ngritja e performancës fi-
nanciare në sektorin e MM

% e arkëtimit
% e pagesës së borx-
heve të vjetra
% e mbulimit të kostos 
së MM nga të ardhurat

Vetëdijesimi publik Ngritja e vetëdijes tek 
qytetarët

Nr. i aktiviteteve të 
mbajtura 
% e buxhetit e alokuar 
për këtë qëllim
Numri i ankesave të 
qytetarëve

Inspektimet
Inspektimet si mjet në 
arritjen e përsosmërisë së 
sistemit të MM

Nr. i inspektimeve të 
inspektoratit komunal
Nr. i inspektimeve të 
kompanive nga vet 
stafi i tyre
Nr. i gjobave të shqip-
tuara

Deponimi i mbeturinave

Deponimi i mirëfilltë i 
mbeturinave ndihmon në 
parandalimin e krijimit të 
deponive të reja ilegale dhe 
në uljen e ndikimit negativ 
në mjedis.

Sasia e mbeturinave të 
deponuara

Eliminimi i deponive 
ilegale
Sasia e mbeturinave 
inerte të deponuara në 
deponinë e mbeturi-
nave inerte

Në përgjithësi, veprimet të cilat janë ndërmarrë kanë ndikuar në xxx (p.sh. kualitetin më të mirë të 
mjedisit, zvogëlimin e deponive ilegale dhe krijimin e hapësirave të gjelbra, etj.).

Për vitin 2017 janë planifikuar këto veprime, për të cilat është ndarë buxheti në shumën xxx euro. 
Fokusi do të jetë në xxx

Shtojcë: Tabela e monitorimit, dëshmi (fotografi para/pas, raportet e monitorimit nga zyrtarët e cak-
tuar komunalë, raportet e anketimit të qytetarëve)

Nr. Objektivi 1 Veprimet/masat
Afati i paraparë 
kohor në plan

Indikatori/treg-
uesi

Statusi

 

xxx

p.sh. Caktimi i një zyrtari  
përgjegjës për zbatim të 
planit

xx
Vendimi për cak-
timin e zyrtarit

 

         
         
         

Nr. Objektivi 2 Veprimet/masat
Afati i paraparë 
kohor në plan

Indikatori/treg-
uesi

Statusi

 

xxx

       
         
         
         

Nr. Objektivi 3 Veprimet
Afati i paraparë 
kohor në plan

Indikatori/treg-
uesi

Statusi

 

xxx

     
         
         
         

Nr. Objektivi 4 Veprimet
Afati i paraparë 
kohor në plan

Indikatori/treg-
uesi

Statusi

 

xxx

